
 Nɔviŋutsu Neville, ke ɣetrɔ na mi, fiẽ, boŋ ye, na mía xɔlɔ̃
veviwo, dzi le mía dzɔm be míegatrɔ va afisia le hamea me fiẽ

sia. Dzodzo li vie, eyata míadze agbagba be míaɖe abla alesi míate
ŋui, age ɖe Gbedeasi la me enumake.

Gbã la, gbeƒãɖeɖea ɖewo le mía si míawɔ, kple gbe—gbedodoɖa
biabia tɔxɛ aɖe hã. Mexɔ wò lɛta la le megbe afima, esi wotsɔ nam,
eye na nɔvinyɔnu si susu be nutete aɖe le yeƒe ahɔhɔ̃ me. Eye ame
bubu hã le Louisville; kple ame bubu si nye osɔfo aɖe ƒe nɔviŋutsu,
eya fofo xɔ dzitsoamedɔ; ke ame geɖewo hã li, dɔléla geɖe siwo
le xexeame egbe. Ame geɖewo le yɔyɔm ɖoɖa eye kakaɖedzitɔe la
míado gbe ɖa ɖe wo ta tso dzi blibome, benaMawu nakpe ɖemía ŋu.

Enuenu nye subɔsubɔdɔ ƒe alafa ɖekawo ƒe blaasieke la le numa
me ɣesiaɣi, anɔ gbe dom ɖa ɖe dɔlélawo ta, miele ekpɔma, gake me—
meɖo susu aɖe ƒomevi—susu sue aɖe ƒomevi kuɖe eŋuti…Megale
gbe dom ɖa ɖe dɔlélawo ta, fifia, miɖo ŋku dzi nenema. Numa
yina kpakplii ziɖeka. Gake, oo, ne míate akpɔ ha—hame la wòanɔ
tsitrenɔƒe la, ekema, eye míanɔ ɖoɖo me ale be míate ŋu ayi dɔ dzi,
miele ekpɔma. Ele be míawɔ ɖoɖo, mikpɔea, awɔ nusianu ɖekae.

Nu bubu aɖe ka asi nye dzi ŋu, ɣeyiɣi ʋeea ɖewo va yi. Eyae
nye ɣeyiɣi si me daʋakpɔ tsitsia, esusɔ vie tukpe nalã abɔ ɖeka le
eŋu, tukpe nalã ata ɖeka le eŋu. Mele mía dome afisia aɖo tom fifi
laa o. Gake enye asimesi wɔame aɖe, eŋkɔe nye Roy Roberson, eye
wònye míaƒe xɔnuviwo dometɔ ɖeka le hamea me le afisia, kple
Kristotɔ ɖɔʋui aɖe. Ezɔ yi afima, hegblɔ be, “Nɔviŋutsu Branham,
gaŋlɔ Dukplɔla be o.” Ebe, “Ena melé blanui esime wòɖi,” ekpɔe le
televizin dzi, “esime wònɔ ɖiɖim le yameʋu me, aɖatsi nɔ tsiɔtsiɔm
to eƒe alɔgo dzi, eye eƒe nu glɔ̃ ɖe akpa ɖeka.” Minyae, enɔ afima kple
Roy kpakple ame mamlɛawo, le aʋawɔwɔ ma—mame.

Meka be miewɔ ɖeka kplii le politiki me o hã, eya koe nye míaƒe
Dukplɔla. Ɛ,̃ amegã. Na nyea la, nye—nyemenye Demokrate alo
Republikan o. Kristotɔ menye. Gake ma—magblɔe na mi be, mekpɔ
ŋudzedze geɖe le—le Dukplɔla Dwight Eisenhower ŋu. Amegã, vavã
la enye ame ɖɔʋui, le alesi nye—nye susu kpɔe la nu. Ne agayi akɔ
ake, eye mada akɔ la, magada akɔ nɛ. Ele teƒe. Nyemefɔ le eme ne
exɔ—ne exɔ ƒe alafa ɖeka hã, magada akɔ nɛ kokoko, elabenamelɔ̃ eƒe
nya gbɔ. Eyeminamíaɖo ŋku edzi le míaƒe gbedodoɖawome fiẽ sia.

J. T., mekpɔ ŋudzedze le takpekpe nyui ma ŋu vavã, mi kata hã,
si wò kple Nɔviŋutsu Willard miwɔ le kwasiɖa sia me. Ne ɖe mezɔ ge

ɖe eme tso xexe la, anye miagblɔ be, “Esɔ gbe, Nɔviŋutsu Branham
azɔ, minya, ale-kple-ale.” Gake enyo wu be matsi tre ɖe xexe aɖo to
mi, miekpɔe nenema oa? [Nɔviŋutsu Branham ko nu—Tala.] Esɔ gbe.
Eyata, enyo ŋutɔ.

Mexɔ dɔnanawo tso hame aɖewo gbɔ, ne mi katã miedi ɖewo la,
ne èsɔ gbe hena kplɔladɔ wɔwɔ azɔ la, nenye be èxɔ hehe la. Eye, nusi,
mexɔse be miexɔ hã, eye mieli ke keŋ. Mexɔ ɖeka le Oregon, ɖewo
le Washington, California, kple Arizona, teƒe vovovowo. Ke ne miedi
be miaxɔ hame aɖe akplɔ alo nane la, nukaŋutie, afisia laali enye
teƒe nyuitɔ be miadze egɔme le, afisia laali. Ke luʋɔwo le ɣli dom le
afisiafi, keke yi ɖe Indian gbegbewo me gɔ̃ hã ke afisiafi si miedi be
miayi la ko. Mina míanya ko, elabena mexɔe se be mi ɖekakpuiawo
mieli ke azɔ. Ele teƒe. Edzɔa dzi nam bemakpɔ wowoanɔ numawɔm.

Nɔviŋutsu Ruddell le mɔ dzi le afima. Meyina takpekpe wɔ ge le
egbɔ, le ŋkeke ʋeea ɖewo me. Ele nyɔnyɔ̃ wɔ ge, Nɔviŋutsu Ruddell
le ewɔ ge. Eye me—meɖo ŋku dzi be menɔa ɖekakpui ma tutum yi
afisiafi, henɔ agbagba dzem be mana woabla akpa agblɔ mawunya.
Ekpea ŋu ale gbegbe. Agblɔ be, “Ɖeko nyemete ŋu ƒoa nu o.” Ɖe
miawo ŋutɔ miaɖo toe. Amen. Mikpɔea? Màte ŋu anya nusi nàte ŋu
awɔ ne èɖe mɔ Gbɔgbɔ Kɔkɔe xɔ wò de se o. Ele teƒe.

Ke Nɔviŋutsu Graham Snelling le Utica, eye Nɔviŋutsu Junior
Jackson le afima. Míe—míebua wo katã abe míaƒe nɔvi hame suewo
ene, siwo li kpli mí fifia. Mí katã míele du. Mímeto vovo le míaƒe
nufiafia me o, mɔkpɔkpɔ kple taɖodzinu, kple nufiafia, ɖekae le mía
si. Míetɔa te ɖekae, míewɔa nuɖesiaɖe ɖekae. Hame ɖeka ko míenye.
Eye míeka ɖe dzi be miakaka wo ɖe teƒewo katã; ɖewo le mía si
le Afrika, ɖewo le India, kple afisiafi kpeɖo, le anyigba la katã dzi.
Afimae miedi be míakpɔ wo le, woanɔ Nyanyuie la kakam.

Eye mele ɖekakpui siawo kpɔm alesi wogbɔna, abe Nɔviŋutsu
J. T. Parnell si le afii ene, kple—kple Nɔviŋutsu Willard kple ame
mamleawo, alesie wogbɔna, nye ɖekakpuiwo, esime mele amegã
kum. Ne etsɔ aɖe li gbɔna la, woawoe anye etsɔ si gbɔna ƒe ameawo.
Nyemedi be Gbedeasi sia naku gbeɖe o. Ɖeko mate ŋu aku o. Ele
be wòanɔ agbe tsɔ yi. Eye nyemexɔ se be ɣeyiɣi gali namí sɔgbɔ be
miatsɔ Esia ayii o.

Vidzĩ sue si wogblɔ be ele kuku ge la, mekpɔ elé ɖe asi le hamea
me egbe ŋkekea katã, nɔvinyɔnu. Esia nyo ŋutɔ. Míeda akpe na Aƒetɔ
ɖe esia ta, bena Aƒetɔ nyo dɔme, nublanuikpɔkpɔ yɔe fũ. Yi dzi nanɔ
nusi wogblɔ na wò le afisia la xɔm se, mikpɔea, nusianu ayi dzi nyuie.

Azɔ, ɖe nufiafia la le dzidzɔ dom namia?Milɔña nufiafia? [Ƒuƒoƒe
la gblɔ be, “Amen.”—Tala.] Oo, Me—me—mesusui vavã be ele nyuie

wɔm na mí. Ena gbɔɖeme sue aɖe mí tso gbedodoɖa ɖe dɔlélawo,
kple ŋutegawo, kple Mawume dɔyɔyɔ me. Tsã ɖe, azɔ, fiẽ sia míe…
Le subɔsubɔ la megbe la, míagado gbe ɖa ɖe dɔlélawo ta ake, fiẽ sia.
Míedi ɣesiaɣi be míawɔ esia, anyrɔ̃ ame le ga sia ga me.

Miɖo ŋku ɣeyiɣi si me menɔ tsa ɖim le lɛtrikikawo dzia? Enyo,
maɖi tsa to lɛtrikikawo dzi keke va yi, zi geɖe la, ele be mazɔ afɔ
agbadroƒe blaetɔ̃ gbeɖeka ato gbedadaƒo. Ele be mazɔ de agbadroƒe
alafa eve kple blaenyi sinu kpɔ kaawo. Mazɔ to afima anɔ yiyim,
aɖe awu lé ɖe asi me, eye, oo, ɖeɖi ate ŋunye belibeli, anɔ zɔzɔm le
gbe mawo dzi, eye ŋukawo anɔ siyem. Mado go agbledela tsitsi aɖe
eye mianɔ anyi ɖe ati aɖe te eye maƒo nu nɛ kuɖe ame nyɔnyrɔ̃ le
Aƒetɔ Yesu ƒe Ŋkɔ dzi ŋu. Eya agblɔ be, “Enyo, medina kokoko be
woanyrɔm̃.”

Magblɔ be, “Tɔmemedidi le afisia gbɔ o ɖe.” Ke eya agblɔ be…
Ke mekplɔ wo dometɔ geɖewo yii afima nenema heɖanyrɔ̃ wo

le Yesu ƒe Ŋkɔ me. Agadze mɔ dzi tẽ ati kaawo yome, netsɔ ko alesi
mate ŋui. Ele teƒe. Zi geɖe le nye dɔmewu xoxo la me, anyrɔ̃ ame
ɖeka, aɖi le poleti dzi. Anɔ poleti dzi le dzi afima anɔ nye dɔ wɔm;
menye kahela, hã, anɔ dɔ wɔm le poleti dzi, kpakple ŋutsu aɖe, anɔ
nu ƒom nɛ tso Aƒetɔ la ŋu. Eya agblɔ be, “Tsyo, Billy, ŋkeke siawo
dometɔ ɖeka la mava wò hamea me be woanyrɔm̃.”
2 Magblɔ be, “Nukata èdi be yealala vaseɖe ɣemaɣi?Miete ɖe tɔsisi
ŋu fifia, tsi geɖe le afima kpuie.” Milé wo fifi laa. Ele teƒe. Gamea
enye ma. Filipo gblɔ be…
3 Aƒedzikpɔla la gblɔ na Filipo bena, “Tsie nye esi, nukae xe mɔ
nam?” Ele teƒe. Naneke o. Ne esɔ gbe la, gamea nye ma. Megaɖe mɔ
be abosam nakpɔ mɔnu atra nane ɖe eme afima o. Megatsɔ nusi nate
ŋu awɔ egbe la daɖe etsɔ si gbɔna dzi o. Ate ŋu anye be matso tsɔ
si gbɔna ɖo o. Meɖo ŋku gbeɖeka si mewɔ nenema la dzi, mesrɔ̃
nu, efiam nunya. Metsɔ nane si wòle be mawɔ gbeɖeka la daɖe
gbebubugbe dzi, eye le ŋufɔke la gbada yi.
4 Azɔ, le nyateƒe me la nyemedi be male mi daɖi ɣeyiɣi sia katã
o. Gake ɖeko metsaka ale—ale gbegbe, eye, nyemeganya o, mese
le menye nyuie gbegbe be ɖeko medo le ɖokuinye me, kloe. Mese
nyuiele menye ŋutɔ.
5 Azɔmina míabɔbɔ ta ɣeyiɣi via ɖe hafi míate ɖe Nya la ŋu.
6 Mía Fofo Dziƒoʋitɔ, Wòe nye Mawu gbagbe la, si le agbe tegbe.
Ɣe si ɖo to va yi eteƒe medidi o la, ɣe ma ke, Daniel kpɔ wòɖo to,
Yeremia kpɔ alesi wòɖo to, Adam kpɔ alesi wòɖo to, Yesu kpɔ alesi
wòɖo to. Eye xexe ɖeka ma ke me wonɔ agbe le hezɔ le, eye Ekpɔtɔ
nye Mawu ɖeka ma ke.

7 Fiẽ sia gbedodoɖa biabia geɖe va. Ame si nu te ahɔhɔ̃ me na
la, nɔvinyɔnu la hã le vɔvɔm̃ na numa ke. Wònye mɔkpɔkpɔ ɖeka hɔ,̃
Aƒetɔ, si li na numa. Nutete ma gbe nusese, naneke meli si ate ŋu atɔe
te o. Eto dɔkita ƒe asi me do. Gake fiẽ sia la míeyi kple míaƒe akafo
sue la, heti alẽvi ma yome, be míakplɔe gbɔe va Fofo la ƒe alẽha me.
Le Aƒetɔ Yesu ƒe Ŋkɔ me míeɖo míaƒe gbedodoɖa ɖa be wòawu dzata
la, nutete la, si gbenusese, ne wòakplɔ wo gbɔ va alẽha la me.
8 Ke míawo, Mawu, míeɖo ŋku mía nɔviŋutsu, Dukplɔla lɔlɔã,
míaƒe Dwight Eisenhower dzi. Ekplɔ anyigba la, Aƒetɔ, edze agbagba
ɖee ɖa tso aʋawɔwɔ gbɔ. Edo ŋugbe na Koreatɔwo be aʋa awu nu ne
ɖe mɔnua ɖe ate ŋu anɔ ye si yeawɔe. Edo ŋugbe na vidada mawo
be yeagbugbɔ ɖekakpuiawo gbɔe. Gake egblɔ be, “Bene mawɔ esia
la, nyemate ŋu awɔe o. Mate ŋu adze agbagba, gake Mawu ɖeka ko
wòle be wòawɔe.” Ke Ènɔ anyi kpakplii, Aƒetɔ, ke azɔ la nusianu keŋ
ɖɔɖo. Nukaŋutie womekpɔ esia o le ɖoƒe gbãtɔ? Mawu, medo gbe ɖa
be Nàkpe ɖe eŋu. Yra luʋɔ kalẽtɔ ma, Aƒetɔ. Eye míele gbe dom ɖa
be Nàtia kplɔla si ava va ɖe esia yome la na mí. Wò lɔlɔñu ɖoɖodaɖi
la nava me, Aƒetɔ.
9 Gake Esi ke ka mí ŋutɔ fiẽ sia, tovo na míaƒe dukɔme nyawo
la, yenye gã kple dzeani Tɔ la si gbɔna ava ɖo Fiaɖuƒe aɖe si
nuwuwu manɔ anyi na o, Wò ŋutɔ Viwò, Aƒetɔ Yesu. Ɣemaɣie woaƒo
te aʋawɔnuwo, kpẽ la aɖi eye aʋawɔwɔwo maganɔ anyi o. Woade
weingble eye woaɖu woƒe tsetse. Woatu aƒewo, eye woanɔ wo me.
Eye nuxaxa maganɔ anyi tso ema dzi yina o.
10 Yra mí azɔ esime míele tetem ɖe Nya la ŋu. Eye, Fofo, Wò ŋutɔ
ènya tamesusu si ta mele tetem ɖe Nya la ŋu kpakple Ŋɔŋlɔ sia tututu
le afisia. Le esi me—mesee be Èdi be mawɔe le mɔ sia dzi la tae,
bene enye Wò Mawume lɔlɔñu, ele Wò ɖoɖo me, enye nusi le…ele
egbe ƒe ɖoɖo nu, be woana amewo nakpɔ woƒe tsitrenɔƒe eye woanɔ
klalo na aʋawɔwɔ ƒe gaƒoƒo la. Abe alesi mía nɔviŋutsua gblɔe le eƒe
gbedodoɖa me na Wò sẽ va yi ene la, “Oo, Emla mí daɖi xoxoxo,
Aƒetɔ.” Azɔ, Fofo, na mí míaƒe kawo. Da mí ɖe egodo afima na nusi
dze be míawɔ, ale be míanɔ Fofo la ƒe dɔwo me. Elabena míebiae le
Wò ŋutɔ Viwò, Yesu ƒe Ŋkɔ me.Amen.
11 Mewɔ ɣetrɔ nyuia ɖe ŋutɔ ɣetrɔ sia, esi menɔ nu ƒom na dɔkita
xɔŋkɔ aɖe le Louisville, eƒe dɔnɔdzikpɔla la. Wose nya tso Aƒetɔ ƒe
nu dzeaniawo ŋuti. Eye fofoa enye dɔkita. Eye wònɔ anyi ɖe nye
dɔwɔƒe ɣetrɔ blibo la katã kloe, ɖeko wòva, eva srãm kpɔ. Ame
wɔame ŋutɔ aɖe; si ƒe nya sesẽ vie boŋ, minyae, si menana nu kura
o, enye Presbiterian tɔ vavã tsɔ dze egɔme, gake edzo esi aɖatsiwo le
sisim le eƒe alogo dzi. Oo, me…Mawu tɔwo li dre ɖe afisiafi, le dɔkita
dɔwɔƒewo, le dɔnɔdzikpɔlawo dome hã. Nyemexɔ se be dɔnɔdzikpɔla

ɖeka pɛ hã susɔ le Norton Kɔdzi Dɔyɔƒea si nyemeɖi ɖase nɛ kuɖe
Gbɔgbɔ Kɔkɔe xɔxɔ ŋuti, hebia se be exɔ nyɔnyrɔ̃ le Yesu ƒe Ŋkɔ
me mahã o. Dɔkita aɖeke meli si medo go, le afisiafi, alo naneke-…
Mikpɔea?
12 Miƒo nu na wo tso Eŋu. Ɣeyiɣi fũ mele mía si o, nɔviŋutsu. Meka
alesi wòsesẽ le afii o la, minya lala vaseɖe esi miaflɔ gbɔgbɔ mlɔetɔ
aɖo afima ko ne miakpɔ, ekema adzro wò be ne ɖe yenya la ne yewɔe.
Ɛ,̃ amegã. Galala vaseɖe ɣemaɣi o, mina miawɔe fifi laa. Fifie nye
gaƒoƒo la. Oo, woate ŋu agbe, ado dziku ahe nya ɖe eŋu vie, gake
menye woƒe didi ye o. Menye woƒe didi ŋutɔŋutɔ ye o. Wo—wo—
wonye ame nyuiwo. Woadzo anɔ nya hem ɖe ŋuwò, ke—ke ɖo ŋku
dzi bena, wo—womedii nenema hafi o. Menye woƒe didi ye o. Ɖewo
la ɖe wofia nane wo eye woku ɖe ŋuti ko nenema, ekema mia—miate
ŋu akpɔ woƒe susu. Megahe nya kple wo o, megahe nya kple amea
ɖeke o, ke boŋ lɔ̃ wo nahe wo de Eme. Emegbe do gbe ɖa ɖe wo ta.
13 Enyo, mesusu be míeva ɖo keke kpukpui 9 lia dzi, nyemeka ɖe
dzi o. Ema didi tso ta 3 lia gbɔ, menye nenema oa, ŋutsuwo? Gake
oo, Enye anyitsi le agakpe me, na nyea! Míenɔ nu ƒom azɔ, miɖo
ŋui, bene míagakpɔ gomeɖoanyi via ɖe. Eye azɔ, Nɔviŋutsu Neville,
wò—wò la nahem vie ne nyemete ŋu kpɔ be gamea le yiyim o, ale
be mate ŋu ado gbe ɖa ɖe dɔlélawo ta. Míedi be nu vi sue ɖesiaɖe
nasu mía si ne míate ŋui ko. Eye fiẽ sia la medi be mawɔ yɔyɔ va
vɔsamlekpui gbɔ. Nye…Be matsɔ wu esia nu esi ke ɖewohĩ la mate
ŋu axlẽ eƒe susɔe.
14 Gake taɖodzinu si tae la, enye, miakpɔ miaƒe tsitrenɔƒe le Kristo
me, akpɔ be menye nane ko wònye míekli nu dze eme o, alo nane si
ɖewohĩ miewɔ…miedze nɛ le afiaɖe o, ke boŋ enye nusi Mawu wɔ na
mi, Eya ŋutɔ. Menye esi ènyo kaka be èyi sɔleme fiẽ aɖe, esi nɔviŋutsu
dahe aɖe kplɔ wò yi vɔsamlekpui gbɔ ta o. Ke menye nenemae o. Enye
Mawu, si doŋgɔ na xexeame ƒe gɔmeɖoɖoanyi, ɖo mi ɖi na Agbe
Mavɔ. Esime mieva ɖo afima gbemagbe la, mewɔ yaa be blaene…
amegã xoxo blaeve vɔ eneawo ɖe woƒe fiakukuwo le ta, amesiame
tsɔ eƒe fiakuku daɖi, amesiame tsyɔ mo anyi, nyaa ɖeke mele wo si
woagblɔ o, mawunyagblɔla aɖeke, hamemegã aɖeke, amea ɖekeɖeke
o. Kafukafu katã yi na Alẽvi la! Mawu aƒo ƒu nuwo katã ɖe Eyama me
gbemagbe. Oo, ne ɖe miate ŋu anya kpɔ gbeɖe Amesie enye Amesi
woklã ɖe ati ŋu la. Azɔ le…
15 Míadze egɔme le kpukpui 8 lia dzi, be míakpɔ gɔmeɖoanyi
suea ɖe.

Esi wòna wogba go na mi le nunya katã kple aɖaŋudzedze
katã me;

Esi wòna be míenya eƒe lɔlɔñu ƒe nyaɣaɣla la,…
16 “Eƒe lɔlɔñu ƒe nyaɣaɣla la.” Ke miɖo ŋu alesi míenɔ te ʋuu ɖe esia
dzia? Ame nenie nɔ afisia ŋdi sia, mina miakpɔ. Alesi míete gbe ɖe
esia dzi, “Eƒe lɔlɔñu ƒe nyaɣaɣla.” Azɔ, menye nu suea ɖe ko wònye
o, ekema enye nyaɣaɣla. Mawu ƒe lɔlɔñu la nyaɣaɣla wònye. Eye ele
be amesiame nadi Mawu ƒe lɔlɔñu na eɖokui ŋutsu alo nyɔnu, Mawu
ƒe nyaɣaɣla.
17 Aleke míate ŋu akpɔe? Paulo la, woɖee fiae. Egblɔ be yemeyi
amea ɖeke gbɔ o, ŋutilã kple ʋu aɖeke gbɔ o. Yemeyi ɖe sukua ɖeke o,
bibliasukua ɖeke o. Yemeɖo nyaa ɖeke kplii o. Ke boŋ ye…Amesi ɖee
fia ye la enye Yesu Kristo, Amesi do go ye le Damasko mɔ dzi, le—le
Kekeli aɖe me abe Dzo Lilikpo ene, eye Wòyɔ ye. Eye yeyi ɖe Arabia,
henɔ afima ƒe etɔ.̃ Oo, ɖe miebu be ema nye ɣeyiɣi aɖe oa, Nɔviŋutsu
Egan? Ƒe etɔ̃ Paulo nɔ Arabia gbedzi, etu xɔ suea ɖe na eɖokui le
afiaɖe, henɔ yiyim ganɔ gbɔgbɔm le xɔa me, kple agbalẽ ŋɔŋlɔ la.
Yeyetɔawo menɔ wo si o; Paulo ye ŋlɔ wo, gbogbotɔa. Le agbalẽ
ŋɔŋlɔ la me tututu la, alesi Mawu, le gɔmedzedzea me, ɖo mí ɖi na
Agbe Mavɔ. Alesi Wòadɔ Yesu ɖa, bena to Vɔsasa sia me la mí kata
míakpɔ gome le Agbe Ti la me. Amesiwo Wònya ɖi la, woawo Wòyɔ;
amesiwo Wòyɔ la, woawo Wòtso afia na xoxo; amesiwo Wòtso afia
na la, woawo ŋuti Wòkɔ xoxo. Mawu, tso xexeame ƒe gɔmedzedzea
me ke, ɖo mí ɖi na viwo ƒe xɔxɔ wɔ vie. Azɔ nuwɔwɔ blibo la katã le
ŋeŋem, le Mawu ƒe viwo ƒe ɖeɖefia la lalam. Oo, mebui be Paulo wɔ
ɣeyiɣi dzeani ŋutɔ. Medi be manɔ afima kpakplii. Miawo ya ɖe?
18 Azɔ egblɔ be, “Ena míanya nyaɣaɣla la.” Nàxɔ Gbɔgbɔ Kɔkɔe
wòaɖi va dziwò ɣeaɖeɣi, eye nade asi Nua kpɔkplɔ ɖo eye nakpɔ
afisi Wòava do ɖo ɖa. Ɣetrɔ sia mewɔ, oo, minuti blaetɔã ɖewo tsɔ
srɔ̃ nu, ale ko be magato nusɔsrɔ̃ la me; ɖewo mede hã o, magblɔ
be ema ƒe afã, minuti wuiatɔ̃ ko le game eveawo dome. Eye menɔ
ekplɔm ɖo, ke mesusu be, “Nyaɣaɣla la, ale gbegbe wòwɔ nuku!” Eye
Ŋɔŋlɔ la trɔ kplɔm yi Nubabla Xoxoa me, hegatrɔm gbɔ va Nubabla
Yeyea me; lé nane bla, hekpɔ Eƒe Vava ƒe nyaɣaɣla la, Eƒe lɔlɔñu ƒe
nyaɣaɣla, míaƒe anyinɔnɔ ɖedu ƒe nyaɣaɣla. Miɖo ŋui be, womate
ŋu afiae le bibliasuku o. Enye nyaɣaɣla. Màte ŋu anyae to sukudede
me, to mawuŋunusɔsrɔ̃ me o. Enye nyaɣaɣla si woɣla tso xexeame ƒe
gɔmeɖoɖoanyi me ke, si le Mawu viwo ƒe ɖeɖefia la lalam.
19 Gblɔe nam, nɔvinyeŋutsu, gblɔe nam, nɔvinyenyɔnu, ɣekaɣie va
kpɔ nye ɣeyiɣi si wòle be Mawu viwo naɖe ɖe wo ɖokui ɖe go tovo
na fifi ɣeyiɣi sia me mahã? Ɣekaɣie va me kpɔ le ŋutinya me, wole be
woaɖe gaɖeɖe nuwɔwɔwo ƒe game la ɖe go? Dzɔdzɔmea, dzɔdzɔmea
ŋutɔ la le ŋeŋem, hele lalam kpɔ ɖeɖefia ƒe ɣeyiɣi la. Nukaŋutie,
doŋgɔ na avuléle la ƒe wɔwɔ, doŋgɔ na Gbɔgbɔ Kɔkɔe la ƒe kɔkɔ ɖe

anyi, doŋgɔ na—na Nubabla Xoxoa katã la, keke va ɖo afima la,
ɖeɖefiawo mate ŋu anɔ anyi o. Ele be wòalala vaseɖe ɣeyiɣi sia. Azɔ
wokplɔ nusianu, gbɔnae, hele nɔnɔme namee ɖe taƒokpe la gbɔ, ɖota
ɖe Mawu viwo ƒe ɖeɖefiawo gbɔ ne wogbɔna, eye Mawu ƒe Gbɔgbɔ va
amesiawo me, blibotɔe ale gbegbe, vaseɖe esi woƒe subɔsubɔdɔ naɖi
Kristo tɔ ale gbegbe be esia awɔ Eya kple Eƒe Hame la woazu ɖeka.
20 Ame nenie srɔñu kpɔ tso pyramidewo ƒe ŋutinya ŋu? Mesusu be
nyɔnu ɖeka koe le afisia mahã si kɔ eƒe asi yi dzi. Esɔ gbe.
21 Biblia etɔẽ le Mawu si. Wo dometɔ ɖekae nye Dzinumedzesi siwo
le dziŋgɔli me, eyae nye Biblia gbãtɔ la. Ele be ame nakpɔ yame
be wòanya be Mawu le dziaƒo. Mikplɔ Dzinumedzesiwo ɖo kpɔ, ɖe
miesrɔ̃ nu tso wo ŋuti kpɔa? Efia agbenɔɣi ɖesiaɖe, gɔ̃ hã kansa ƒe
agbenɔɣia. Efia gɔmedzedzea, nu gbã-…Kristo ƒe dzidzi. Nukae nye
dzesitata gbãtɔ le Dzinumedzesiwo me? Ɖetugbui leaƒe. Nukae nye
dzesitata la? Leo dzata. Kristo ƒe Vava zi gbãtɔ kple Vava zi evelia,
woŋlɔ wo katã ɖe eme afima.
22 Emegbe Biblia evelia la, nye kpe aɖe, si woyɔ be “piramidewo.”
Mawu ŋlɔ nu ɖe piramidewo me. Ne miesrɔ̃ nu tso wo ŋu, hele ŋku
ɖe blema ŋutinyawo kple aʋawo ŋu, alesi wotu wo doŋgɔ na tsiɖɔɖɔ
ƒe tsɔtsrɔ̃ la.
23 Etɔl̃ia la woŋlɔe ɖe pepa dzi, Biblia la, hena nunya ƒe xexe
gã, dzeaɖaŋu si ava va la. Azɔ, esi Mawu to agbenɔɣiawo me la,
míeɖo Leo dzata ƒe game. Míele taƒoƒo na piramide la ƒe game. Míele
Nyaɖeɖefia ƒe Agbalẽ me, le ta mamlea me. Dzɔdzɔmenunya gblɔ be
esusɔ minuti etɔ̃ na zãtitina. Oo, mibu afisi míeɖo la ŋu kpɔ.
24 Ke mide dzesii, mina míatsɔ piramide la, ele bɔbɔe. Wotui
ɖeƒomevie dzogui etɔ̃ le esi.
25 Ke esime míenɔ gɔme afii henɔ egɔme dzem le agbenɔɣi gbãtɔ
me, emegbe Nudzadzraɖo va le Luta ƒe game, ɖeko ame nagblɔ be
yenye Kristotɔ, ke ɖewo azu agbe kple ku ƒe nya. Woawui gɔ̃ hã ɖe esi
wògblɔ be yenye Kristotɔ ta. Eyaŋuti bene woayi ɖe yometiti me…
Agbenɔɣi ɖesiaɖe me, to ɣeyiɣi ɖesiaɖe me, yometiti li. “Amesiawo
katã nɔa gbe le mawusosroɖa me le Kristo Yesu me woati wo yome
tsã.” Le Luta ƒe agbenɔɣi me la, edziŋɔ ŋutɔ be ame nagblɔ be yenye
“Luteran.” Woabu wò be enye wɔtsɔmitɔ, eye woate ŋu awu wò. Zi
geɖe la wowu wo le nake dzi, atɔ dzo wo, kple nu bubu ɖesiaɖe, na
Lutheranwo.
26 Emegbe hame la zu bie ɖe edzi, abe piramide ene. Eva ɖo
amenuveve ƒe aƒɔɖoƒe bubu gbɔ, esi enye kɔkɔewɔwɔ. Wesley ƒe game
la, esime wotsi tre ɖe Anglikan hamea ŋu la, efia kɔkɔewɔwɔ. Egazu
ame ʋeea ɖewo ake, ale woyɔ wo be wɔtsomiwɔlawo ƒe hatsotso.

27 Ame nenie le xɔa me afisia nye Metodistetɔ, alo nye tsã, alo tsa
ka kple Metodiste hamea kpɔ? Ame afã sinu. Ɖe mienya be esusɔ
vie Metodiste hame la naxɔ Gbɔgbɔ Kɔkɔe ɣeaɖeɣi? Meyi Metodiste
hamewo me eye mekpɔ wo wonɔ anyi dzem ɖe anyigba, eye wokɔa
tsi ɖe mo hetsɔ yagbɔñu gbɔñɛ, axe mɔ na Gbɔgbɔ Kɔkɔe be wòagaɖi
va yewo dzi o. Ele teƒe. Azɔ, esia nye nyateƒe, le Kentucky ƒe togbewo
dzi le míagbɔ la Metodistɔwo li. Mi amesiawo mienye hametɔwo le
afima. Le míagbɔ afima la Metodiste li, kple Baptistetɔwo. Míeyina ɖe
vɔsamlekpui gbɔ anɔ mía nɔewo ƒe dzime ƒom vaseɖe esi nane nasu
mía si. Míete ŋu xɔnɛ, eye le emamegbemíenɔ agbe si to vovo.
28 Gake miawo mievana aŋlɔ míaƒe ŋkɔ ɖe agbalẽ me ko agblɔ be,
“Menye Metodistetɔ.” Woatsɔ dzegoe ahlẽ tsi via ɖe ɖe mia ŋu, ke
nua kata koe ma. Ado ayi anɔ atakpuiwo dom, mo-nusisiwo, anɔ
kame tem kple sɔwo, atso gbe, gaɖidada, ada aɖi le aɖidamɔ̃ dzi
kple nu bubu ɖesiaɖe, akpɔtɔ ganye Metodistɔwo, mikpɔea. Ema
menye Metodistetɔ nyenye o. Enye hametɔwo ko. Ele teƒe. Baptistetɔ,
nenema ke, Presbiterian, keke ɖiɖi va yi.
29 Abe alesi Dawid duPlessis gblɔ ene be, “Tɔgbuiyɔviwo,
tɔgbuiyɔviwo mele Mawu si o.” Tɔgbuiyɔvi menɔ Mawu si kpɔ o.
Eɖo viwo, ke menye tɔgbuiyɔviwo o. Ele teƒe. Miawo…kple amesiwo
va ɖo Metodiste hamea me, alo Pentekoste hamea me, alo Baptiste
hamea me, elabena mia dada alo mia fofo nye Pentekostetɔ alo
Baptistetɔ tsã la, ekema miezu tɔgbuiyɔviwo. Woawo wonye viwo.
Wòa nezu tɔgbuiyɔvi, mikpɔea. Eyata naneke mele Mawu si nenema
o. Ema tɔgbe sɔgbɔ le hame la si, gake menye—gake menye na—
menye na—menye…mele Mawu ya si o.
30 Azɔ, mide dzesi nusiawo, ʋuu keke va yi ʋuu keke va ɖo fifia
dzi, esime hame la zu, ame ʋeea ɖewo ko. Pentekoste ƒe agbenɔɣi
va. Esi ke kakaɖedzitɔe la ekpa nu geɖewo. Ekema nuka wòwɔ? Ɖeko
wògblẽ Metodiste kple Lutheran wo katã ɖe megbe.
31 Azɔ Gbɔgbɔ Kɔkɔe la ɖezɔ yi ŋgɔ dzo le Pentekoste ƒe agbenɔɣi
la gbɔ enumake. Nuka wò wɔ? Wowɔ ɖoɖo, hewɔ wo dokuiwo be,
“Miawoe nye Mawu ƒe Ƒuƒoƒeawo. Míawoe nye Ɖekanyenye. Miawoe
nye Evenyenye. Míawoe nye Mawu ƒe hame. Miawoe nye esia, alo
ema. Ne mele eme o la, màte ŋu ayi Dziƒo o negbe ɖe wò ŋkɔ le
míaƒe agbalẽ me ko hafi.” Oo, abunɛnya mawo! Nyemefɔ le me ne
ènye Baptistetɔ, Metodistetɔ, Presbiteriantɔ o, èŋlɔ wò ŋkɔ ɖe Agbe
Gbalẽ me esime Mawu ŋlɔ daɖi ɖe afima. Ne woɖo wò ɖi na Agbe
Mavɔ la, Mawu ayɔ wò le mɔa ɖe nu, le nɔnɔmea ɖe, le go aɖe—
aɖe alo bubu me. Awɔe godoo. “Amesiwo katã Fofo la tsɔ Nam la
woava Gbɔnye.” Meka hame si me èle o, ema meɖo naneke awɔ le
eme o. Gake kɔmahatsɔŋkɔ mawɔ naneke na wò gbeɖe o, gake ate ŋu

akpɔ ŋuɖiaɖia geɖe le zɔzɔ kple Mawu me, gake esia mate—mate ŋu
awɔ bubua ɖeke o. Atsɔ mi ƒoƒu kple xɔsetɔwo kple dzimaxɔsetɔwo
ƒe hatsostso aɖe. Edze ƒã, be nàkpɔ esia le afisiafi si ke nayi, eye
wokpɔ esia nɔ Dziƒo gɔ̃ hã. Eyata, esɔ gbe, gake èle wò kɔmahatsɔŋkɔ
dzi kpɔm. Kpɔ Yesu dzi, Eyae nye Amesi dzi wòle be woakpɔ.
32 Azɔ esi míeɖi gbɔna keke vaɖo…wowɔ…Ame nenie…Mexɔse
be nyɔnu sia le afisia kɔ asi ɖe dzi, be yesrɔ̃ piramidewo. Minyaa,
wometsɔ̃ nu piramide la ƒe tame o. Ɖe wotsɔẽa? Womeda taƒokpe
ɖe etame kpɔ gbeɖe o. Womewɔe kpɔ o, womete ŋu ke ɖe eŋu hã
o. Womenya nusi gɔ̃ dzɔ ɖe edzi o. Nukaŋutie? Nukaŋutie womeda
taƒokpe la ɖe edzi o, tamekpe la, si le tame nɛ oa? Elabena wotsɔ
Eyama ƒu gbe esime Wòva. Eyae nye Kpe si wogbe la. Ele teƒe. Gake
wole tame tsɔ̃ ge nɛ. Ele teƒe. Eye nenem kpe siwo anɔ Tamekpe ma
ŋu kpeɖo la, ele be woakpa wo be woanɔ abe Kpe ma ene, ale be
woasɔ ɖe enu, aɖo eme le afi—afi ɖesiaɖe. Piramide la de blibo ale
gbegbe be màte ŋu atsɔ geluhɛ atra ɖe edomee o, le afisi kpeawo tsa
le o. Xɔtutu nyakpɔ aɖe ŋutɔe. Wo dometɔa ɖewo ate ŋu akpe toni
alafalafa le ya me, eye woɖo wo nɔewo me pɛpɛpɛ.
33 Nenemae Mawu le Eƒe Hame la hem gbɔnae. Míesɔ ɖe du nyuie,
dzi ɖeka kple tame ɖeka. Azɔ amea ɖe agblɔ be, “Enyo, Luteranwo
tsã ma la naneke menɔ wo si o.” Megaxɔ edzi se o. Luteranwo woafɔ
le tsitretsitsi me abe alesi ame mamleawo woafɔ le tsitretsitsi me
ene. Baptiste, Presbiterianwo, kple Mawu viwo katã, wole fɔfɔ ge ava
le tsitretsitsi me. Eye numa tae amewo gblɔna egbe be, “Oo, enyo,
nyɔnyɔ̃ gãa ɖe akplɔ nu to afisia eye woaɖe Pentekostɔ millionwo.Wo
katã woakpɔ ɖeɖe eye Kɔkɔdzoe ava.” Miele vodada wɔm. Kɔkɔdzoe
ma anye ame akpe alafa nanewo, ele teƒe, gake ɖe woƒo wo nu ƒu le
ɖeɖekpɔkpɔ ƒe ƒe akpe adẽ me hã, ƒe akpe adẽ siwo va yi. Ame zɔna
le Kekeli me alesinu Kekeli la va egbɔ, etsɔa anawo hafi vaɖoa wo
gbɔ. Azɔ, ne ame gbe Esia la, ekema etsina viviti me. Gake ne eyi
azɔli la dzi la!
34 Azɔ, mide dzesi, ke Aƒetɔ Yesu ƒe Vava la gogo ale gbegbe vaseɖe
esi Gbɔgbɔ si tso le keke gɔme afisia la…ʋee ko kple afiatsotso,
kɔkɔewɔwɔ, Gbɔgbɔ Kɔkɔe ƒe nyɔnyrɔ̃ la, ke azɔ míeɖo Tamekpe la
ƒe vavaɣi tututu. Edze be Hame la nade blibo keŋ abe Kristo ene
vaseɖe esi Kristo kple Hame la woate ŋu awɔ ɖeka, Gbɔgbɔ ɖeka
ma. Ke ne Kristo ƒe Gbɔgbɔ le mia me la, Awɔ mi be mianɔ Kristo ƒe
agbe, awɔ nu ɖe Kristo ƒe agbe nu, awɔ Kristo ƒe dɔwɔwɔwo. “Amesi
xɔ Dzinye sena la, dɔ siwo wɔm Mele la eya hã awɔe.” Yesu gblɔ
nenema. Mikpɔea? Azɔ míegbɔna, subɔsubɔdɔa ɖe li gbɔna míaxɔ si
anɔ pɛpɛpɛ abe Kristo ƒe agbe ene. Nukae subɔsubɔdɔ ma ade dzesie?
Aƒetɔ la ƒe Vava.

35 Mikpɔe ɖa le xexeame egbe, ne miakpɔ nusi Khrushchev le
gbɔgblɔm la ɖa, nu gaã bubu siawo katã, kple xexeame katã ƒe
aʋawɔwɔ siwo tu aƒe, le ga sia ga me, ate ŋu atu wɔ aɖabaƒoƒo
ɖesiaɖe. Ele teƒe. Eye ne ele nenema la, míenya bena etu aƒe. Ame
nyanu ɖesiaɖe ate ŋu axlẽe le nyadzɔdzɔgbalẽ me alo asee le radio
dzi, anya be etu aƒe. Enyo, miɖo ŋku dzi be, Kristo ava kplɔ Eƒe
Hame la hafi numa nadzɔ. Ekema aleke gbegbe Aƒetɔ Yesu ƒe Vava
gogoe? Ɖewomahĩ hafi takpekpe sia awu nu fiẽ sia. Míele nuwuwuɣi.
Nyateƒe vavãe.
36 Milé ŋku ɖe hame la ŋu alesi wògbɔnae, alesi wòle zɔ ɖemee.
Mitsɔ esia yi mia ŋutɔ míaƒe susu me ko, mi blemanyaŋlɔla siwo srɔ̃
blemaŋutinya. Mikpɔ Luteran hame la ɖa le afiatsotso te, alesi wòdo
go tso Katolikoɖoɖo la me gbɔna yeyee la, mikpɔe ɖa alesi wònɔ zɔ
ɖem. Emegbe miakpɔ Wesley si gate ɖe eŋu wu gbɔna, ɖe kɔkɔewɔwɔ
me, heƒo eɖokui ɖe Ŋɔŋlɔawo me. Mikpɔ ɖa le woƒe domedome
tututu la, Wesley tɔ. Emegbe nusi gava lae enye Pentekosteawo ƒe
agbenɔɣi. Eye Pentekosteawo ƒe agbenɔɣi la va kple nunanawo ƒe
ɖɔɖɔɖo, gbɔgbɔme nunanawo. Azɔ, mikpɔ alesi agbenɔɣi la lia gbɔna
ɖe Tamekpe la gbɔ ɖa. Mikpɔ nusi medi be magblɔa? Aƒetɔ la ƒe
Vava, si woɖe fia la. Mawu kple nuwɔwɔwo katã le hame la lalam be
wòakpɔ eƒe nɔƒe le tsitrenɔnɔ nu.
37 Fuɖeɖe si li egbe, me…mete ɖe amesiame si medo goe la ŋu.
Wotem do goe, míenɔ…ele nam be mawɔ lãmesẽ dodokpɔ, minyae,
ne míedi be miayi ƒu godo, mi dɔgbedelawo kple bubuawo la minya
nenema. Esime me wonɔ dodokpɔ la wɔm nam la wokɔm le xɔ me
do goe le afima, menɔ nu xoxoe ma nom…ewɔ nam abe mɔw̃ɔ, alo
ewɔ, alo nane ene, eye me—menɔ enom. Eye medo go tso afima,
hebɔbɔ nɔ anyi, be malala gaƒoƒo afã kpɔ ɖa be ado go alo anɔ ƒodo
me nam mahã. Meɖe ŋku kpɔ afima, eye nyɔnu sue aɖe nɔ afima,
ewɔ abe esusɔ vie ko wòaku. Ale gbegbe wònɔ…ata léewo kple abɔ
léewo. Eye Meyi dzi nɔ yiyim tso sia dzi ɖo amema dzi, tso ame sia
dzi ɖo amema dzi, henɔ tetem ɖe eŋu, vaseɖe esi meɖo afisi wòle.
Eɖi nu dahe suea ɖe si yina kuku ge. Eye mete ɖe eŋu, megblɔ be,
“Taflatse, aƒenɔ.”

Egblɔ be, “Efɔa?” Oo, enɔ dɔ lém ale gbegbe!
Eye megblɔ be, “Nukae le wɔwòm?”

38 Ebe, “Meyi Tucson ɖasrã vinye nyɔnuvi kpɔ. Medze dɔ, womekpɔ
nusi gbɔ wotso o.”
39 Megblɔ be, “Nu ɖeka medi be mabia wò.” Megblɔ be, “Nyanyuie
gbeƒãɖela menye. Kristotɔ nènyea? Ɖe èsɔ gbe adzo nenye be gaƒoƒo
ma ɖoa?”

Eye wògblɔ be, “Menye hame ale-kple-alemetɔ.”
40 Megblɔ be, “Menye emae nye nya si mebia wò o. Kristotɔ nènye
si yɔ fũ kple Mawu ƒe Gbɔgbɔ hesɔ gbe na dzodzo nenye be Eyɔ wòa?”
Nyɔnua menya nya ka gblɔm mele ŋutɔ hã o. Mikpɔea? Oo, nɔnɔme
wɔblanui ka mee xexeame le ale!
41 Azɔ, “ena mienya Eƒe lɔlɔñu ƒe nyaɣaɣla la,” esi gbɔna la…Mina
maxlẽ nane na mi. Megbugbɔ nɔ exlẽm…Mina míakee azɔ ɖe “Eƒe
lɔlɔñu ƒe nyaɣaɣla la.” Mina míake Hebritɔwo le afisia minuti ɖeka
ko, ta 7 lia le Hebritɔwo me, mexɔe se be eyae. Eye medi be maxlẽ
nane na mi ko be miase nyuie le mia ɖokuiwo me ne míesusu le mía
ɖokuiwome bemíebɔbɔ nɔ Dziƒo nutowome. Hebritɔwo, ta 7 lia.

Elabena Melxizedek sia, (azɔ mile ŋku ɖe eŋu) Salem fia,
Mawu dziƒoʋĩtɔ ƒe nunɔla,…

42 Nukae nye nyaɣaɣla la azɔ? Afiie nyaɣaɣla la le, mile ŋku ɖe esia
ŋu. Amekae nye nenemMe sia, “si wɔ, si nya, Eƒe lɔlɔñu ƒe nyaɣaɣla,”
Melxizedek sia? Melala be amesiame si le afisia, vaseɖe esi miaʋu
Bibliawo. Hebritɔwo, ta 7 lia, Paulo le nu ƒom, ame ɖeka ma si le
Galatiatɔwo me.

Elabena Melxizedek sia, enye Salem-fia, dziƒoʋitɔ Mawu ƒe
nunɔla,… ɖakpe Abraham le esime wògbugbɔ tso fiawo siƒe
gbɔna, eye wòayrae;
Amesi hã Abraham tsɔ nuwo, nuwo ƒe ewolia na; wotsɔ ŋkɔ

nɛ gbã le gɔmeɖeɖe, le gɔmeɖeɖe nu be dzɔdzɔenyenye ƒe Fia,…
emegbe la…Salem-Fia, (Amekae nye nenem Me sia?) si gɔme
enye, ŋutifafa Fia;
Esi si Tɔ, kple nɔ, dzidzimenya mele esi o, ŋkekewo ƒe

gɔmedzedze, alo agbe ƒe nuwuwu meli nɛ o;…
43 Amekae nye Ame sia? Ameka Wònye? Tɔ menɔ Esi kpɔ o, nɔ
menɔ Esi kpɔ o, Eƒe gɔmedzedze menɔ Esi kpɔ o, ɣiyiɣi aɖeke hã
meli nɛ si Wòaku o. Eɖakpe Abraham esi wògbugbɔ tso fiawo siƒe
gbɔna. Nuka wɔm wònɔ? Eyi ɖe afima ɖaxɔ Lot, nɔviaŋutsu si bu la,
be yeakplɔe agbɔe. Eye wòsi fiawo; esiwoe, fia mawo si; mexɔe se be
fia ewo alo wuiatɔ,̃ kple woƒe fiaɖuƒewo. Gake Abraham bla akpa na
eƒe subɔlawo heti wo yome, emã eme ɖe ve le zã me, mikpɔea, esime
wòdze edzi le zã me. Oo, nɔviŋutsu, míele dɔ wɔm le viviti me fifia,
Kekeli ɖeka hɔ̃ si le mía si la enye Nyanyuiea ƒe Kekeli. Gake emã wo
me ɖe eve, hedze wo dzi lé hekplɔe gbɔe. Eye esi wòle mɔ dzi gbɔna,
esime aʋa la wu nu vɔ la!
44 Mina miayi ɖe Mose I 14, milala vie, míakpɔ ŋutinya la eme nakɔ
wu. Mina miayi ɖe afisia le Mose I me, ene-…mexɔe se be wuieneliae,
Mose I 14. Ɛ,̃ mina míatsɔ Mose I 14:18, adze gɔme. Mina míadze

egɔme doŋgɔ na ema vie. Mina míadze egɔme, ɛ ̃ ɖe, kpukpui 18 lia,
Mose I 14:18, “Eye Melxizedek…” Azɔ, emae Abraham si gbugbɔ tso
fiawo siƒe gbɔna. Etrɔ gbɔ, ele mɔ dzi gbɔna, kplɔ Lot gbɔnae, kple
amesiwo katã woɖe aboyoe. Wo katã!
45 Sigbe Dawid, si yi ɖaxɔ…Nuka Dawid wɔ? Etsɔ akafo sue la, yi
ɖe afima ɖaxɔ eƒe alẽvi la le dzata ƒe nu me. Mibu akafo ŋu, si wotsɔ
ti alẽvi la yomee. Amekae le xexeame ate ŋu awɔ nenema? Migblɔe
amea ɖe si le xɔa me afii ate ŋu awɔe la nam, amea nekɔ asi yi dzi.
Magblɔe na wò kaba ŋutɔ bena èda alakpa. Mikpɔ be nyemekɔ tɔnye
yi dzi o. Kpao, nyemele eyome ti ge kple tu da-kprr blaetɔ-̃vɔ-adẽtɔ
gɔ̃ hã o, bebli hafi. Gake eya la eti eyome kple akafo, nu suea ɖe si
nye agbadze tɔgbe aɖe, eye ka eve le eŋu, wotronae. Elabena…Ke
esi game su be Goliat naƒo adegbe la, eti Goliat hã yome, Eye wògblɔ
be, “Mawu Si le Dziƒo na meɖe alẽvi tso dzata ƒe nu me, tso sisiblisi
ƒe nu me.” Enya bena menye akafo lae o. Ke boŋ Mawu ƒe ŋusẽ si yi
kpakplii lae. Eyae nye Amesi kplɔ alẽvi ma gbɔe.
46 Eye eyatae míegblɔna egbe ale. Dawidwo gale Mawu si egbe le
afisiafi, ɛ ̃ amegã, siwo le Fofo la ƒé alẽwo nyim. Eye ne eva me kpɔ
bena nutete ava, alo kansa ava, alo nane la, heti kpo to asi me do
na dɔkita la. Ema matɔ te Dawid o, ati nenem me ma yome yi afima
kaba, kpakple akafo sue aɖe, sinye, “Ne miebia nane le Nye Ŋkɔ me
la, woana mi.” Nyemetsɔ ɖeke le me o, dɔkitawo ate ŋu anɔ ekom,
eye nusianu ate ŋu anɔ fewu ɖum le eŋu faa, ati eyome tsã alekekee
hã, akplɔ alẽvi ma gbɔe va alẽha la me. Ɛ,̃ amegã. “Eya nye Mawu
ƒe vi, ɖe wò asi ɖa le edzi!” Etu nu dzata ma ƒu anyi, tete dzata la
gatsi tre, elé eƒe ge eye wòwui; ɖekakpui dzaa aɖe si biã, ɖewo eƒe
kpekpeme gɔ̃ hã mede poŋ blaenyi alo blaasieke o.
47 Milé ŋku ɖe eŋu. Melxizedek, Salem ƒe Fia si enye Ŋutifafa-Fia,
ne woagblɔe la Salem le togbe la ƒe go kemɛ dzi. Enye Yerusalem ƒe
Fia, Eyae wònye. Eya tututue nye Amesi wònye, Yerusalem ƒe Fia.
Wònye, woyɔ Yerusalem tsã be Salem, esie nye ŋutifafa; emae nye
Yerusalem tsã, hafi wova yɔe be Yerusalem. Enye Yerusalem ƒe Fia.
Enye dzɔdzenyenye ƒe Fia, ŋutifafa ƒe Fia, Salem ƒe Fia. Tɔ mele Esi
o, nɔ mele Esi o, ŋkekewo ƒe gɔmedzedze meli Nɛ o, agbe ƒe nuwuwu
meli Nɛ o, dzidzimenya mele Esi o. Oo, oo, oo! Amekae nye nenem
Me sia? Milé ŋku ɖe Eŋu. Esi aʋa la wu nu la, esi wokpɔ dziɖuɖu vɔ
la, mikpɔ nusi Wògblɔ la ɖa. “Eye Melxizedek,” kpukpui 18 lia, ta 14
lia, na Mose I.

Eye Melxizedek Salem-fia tsɔ abolo kple wein vɛ: amesia enye
Mawu dziƒoʋitɔ ƒe nunɔla.
Eye wòyrae, gblɔ bena, Mawu dziƒoʋitɔ, amesi wɔ dziƒo kple

anyigba nayra Abram:

Eye woakafu Mawu dziƒoʋitɔ, si tsɔ wò futɔwo de asi na wò
la. Tete wòtsɔ nuwo katã ƒe ewolia nɛ.

48 Mina miaxlẽe yi dzi vie.
Eye Sodom fia gblɔ na Abraham bena, Tsɔ ameawo nam, ne

kesinɔnuwo nasusɔ na wò.
Ke Abram gblɔ na Sodom fia bena, Medo asi ɖe dzi ta YEHOWA,

dziƒoʋĩtɔ Mawu, si wɔ dziƒo kple anyigba, (Miɖo to alesi woto
esia ɖe eme la ɖa, hum, alesie wòɖo eŋu nɛ!)
Bena nyemaxɔ naneke atso nusiwo nye tɔwò la me o, ka

loo atokotaka gɔ̃ hã, eye nyemaxɔ naneke naneke atso…eye
nàgagblɔ bena, kple nusiwo nye tɔwò la me, bena nàgagblɔ
bena, nyee wɔ Abram wòzu kesinɔtɔ o:
Negbe nusi ɖekakpuiawo ɖu,…

49 Mide dzesi Melxizedek sia la kasia Wòdo go Abraham si tso fiawo
siƒe gbɔna. Mawu ƒe nyaɣaɣla azɔ si woʋu go! Ameka Wònye? Amea
ɖeke…Womete ŋu kpɔ ŋutinya aɖeke tso Eŋu o, elabena tɔ mele Esi
o, nɔ mele Esi o, Ɣeyiɣi aɖeke meli si Wòdze gɔme o, ɣeyiɣi aɖeke
meli Nɛ si Wòaku gbeɖe o, eyata Ameka ke Wònye la egale agbe.
Gɔmedzedze meli Nɛ o, ekemaMate ŋu anye ame bubu aɖeke o negbe
El, Elah, Elohim; amesi li le ɖokui si, si li ɖokui si, MawuŊusẽkatãtɔ!
50 Fofo le Yesu si, dada le Yesu si; ŋkekewo ƒe gɔmedzedze li na
Yesu, agbe ƒe nuwuwu nɔ Yesu si. Gake Amesia la tɔ loo nɔ mele esi
o, amen, tɔ loo nɔ hã o. Tɔ kple nɔ siaa le Yesu si. Amesia la tɔ loo nɔ
hã mele esi o. Amen. Ke nuka Wòwɔ, esi aʋa la wu nu, esi Abraham
xɔ eƒe tsitrenɔƒe vɔ la?
51 Esi hame la xɔ eƒe tsitrenɔƒe vɔ la, woyɔ mí va vixɔxɔ gbɔ, to
Gbɔgbɔ Kɔkɔe dzi. Eye ne amesiame xɔ eƒe tsitrenɔƒe la, nusi Mawu yɔ
be wòawɔ la, hetsitre ɖemɔ la ƒe nuwuwu, le amesiwo bu la dim la.
52 Gbã la, Paulo ɖe vɔvɔ̃ ɖesiaɖe ɖa le eme, ale azɔ, “Ne woyɔ wò
la, nemenye mawunusɔsrɔ̃ aɖe ƒomevi koe nètsɔ ble wò susuwo o
la; ne wodzi wò vavã to Gbɔgbɔ me la, ekema ɖe Mawu ɖo wò
ɖi tso xexeame ƒe gɔmedzedzeame, hede wò ŋkɔ Alẽvi la ƒe Agbe
Gbalẽ me, eye azɔ mí katã míeva nɔ Dziƒo nutowo me le Kristo Yesu
me. Amesiwo le kɔkɔe, dukɔ kɔkɔe, dukɔ si le tɔxɛ, fia nunɔlanyenye
kɔkɔe, si le gbɔgbɔme vɔ sam na Mawu, nusi nye, míaƒe nuyiwo ƒe
kutsetse si le Eƒe Ŋkɔ kafum.”
53 Amewo vana gblɔna bena, “Ame mawo kutsu.” Vavã la wokutsu;
Mawu ƒe nunya nye aɖaʋadzedze na amegbetɔ, eye amegbetɔ ƒe
nunya nye aɖaʋadzedze na Mawu. Wotsi tre ɖe wo nɔewo ŋu, ɖeka
ɖe evelia ŋu.

54 Gake hame si yɔ fũ kple Gbɔgbɔ la, si yɔ fũ kple Mawu ƒe ŋusẽ,
si bɔbɔ nɔ anyi ɖe Dziƒo nutowo me, hele gbɔgbɔme vɔsawo tsɔm na,
le Mawu kafum, eye Gbɔgbɔ Kɔkɔe le zɔ ɖem le wo titina, hele dzesi
dem nuvɔ̃ hele nusiwo menyo le wo dome o la ɖem ɖe go, le eɖɔm ɖo
hele ewɔm dzɔdzɔe be wòasɔ. Elabena nuka? Tegbee le Mawu Ŋkume
la ʋu Vɔsasa ma li.
55 Azɔ miɖo ŋui be, mieto eme ŋdi sia. Menye Ʋu lae ɖe mi o, Ʋu
la dzra miaƒe ɖeɖekpɔkpɔ ɖo. Gake amenuveve wotsɔ ɖe mi, to xɔse
me, esi miexɔ Edzi se. Mawu ƒo miaƒe dziʋɔtru la elabena Eɖo mi ɖi
daɖi. Miekɔ ta dzi hexɔe se, mielɔ̃ ɖe dzi. Azɔ Ʋu la lé avu ɖe miaƒe
nuvɔw̃o ta. Miɖo ŋku dzi be, megblɔ be, “Mawu mebua fɔ nuvɔw̃ɔla
ɖe nuvɔ̃ wɔwɔ ta o.” Nuvɔw̃ɔla wonye tsɔ dze egɔme. Ebua fɔ Kristotɔ
ɖe nuvɔ̃ si wòwɔ ta. Eye esi Wòbu fɔe tae, Kristo tsɔ míaƒe fɔbubu ɖo.
Eyata fɔbubua ɖeke meli na amesiwo le Kristo Yesu me o, amesiwo
zɔna menye ɖe ŋutilã nu o, ke boŋ ɖe Gbɔgbɔ la nu. Eye nenye be
miewɔ vodada aɖe la, menye ɖe mewɔe kple lɔlɔñu faa o. Menye
ɖe miebua wɔa nuvɔ.̃ Amesi bua wɔa nuvɔ̃ la, si doa go hebua wɔa
nuvɔ̃ la, mege ɖe Ŋutilã ma me kpɔ haɖe o. Gake amesi nya ge ɖe
eme afima la, eku, eye woɣla eƒe agbe ɖe Mawu me, le Kristo me,
wotre enu kple Gbɔgbɔ Kɔkɔe, eye abosam mate ŋu akpɔe gɔ̃ hã o,
ele adzɔge le eme ɖa ke. Ele be wòado go le eme afima hafi abosam
nate ŋu alée. “Mieku ale gbegbe!”
56 Migblɔ na amekuku be enye ayemenuwɔla ne miakpɔ nusi adzɔ.
Tu afɔkpo axa nɛ nàgblɔ be, “wò ayemenuwɔla xoxoe sia, wòe,”
magblɔ nyaa ɖeke o. Ke ele teƒe, ɖeko wòamlɔ anyi ɖe afima.
57 Eye ame si ku le Kristo me la, àte ŋu ayɔe be ayemenuwɔla, yɔ
ŋkɔ ɖesiaɖe nɛ faa, mafɔ tsitre ɖe ema ta o. Ne nane gɔ̃ hã, ayi ɖabe
ɖe afiaɖe ado gbe ɖa ɖe tawò. Ele teƒe. Gake, oo, wo dometɔa ɖewo le
agbe ale gbegbe. Nenemae mesusu, ɖe wòdze be míaɖi amekukuwo.
Amesiwo ku le Kristo me, míeɖina wo ɖe tsi me. Ɣeaɖewoɣi la
míeɖina ame geɖewo agbagbee, vɔɖ̃iwɔwɔ kple dzrehehe sɔgbɔ fũ
akpa, eye esiawo sɔgbɔ le hamea me akpa. Gake míate ŋu amã esia
me o, Mawu ye wɔnɛ. Enya Etɔwo. Enya Eƒe alẽwo. Enya gbe ɖesiaɖe.
Enya Eviawo. Enya amesi Wòate ŋu ayɔ do goe, Enya amesi Wòɖo ɖi
la. Enya amesiwoWòtsɔ nusiawo na, nusiwomeWòle Eɖokui ɖem fia
le. Alesi Wò…Mawu ate ŋu aka ɖe Eviawo dzi, le nusi dze be woawɔ
la me, esi wònya be woawɔ ɖe teƒeteƒe.
58 Ɖe miexɔ se be Mawu wɔna nenema? Nukaŋutie, Satana gblɔ
na—na Hiob gbeɖeka be…gblɔ na Mawu gbeɖeka be, “Ɛ̃ ɖe, subɔla
wònye Nawò.”
59 Mawu gblɔ be, “Amea ɖeke mele anyigba dzi abe eya ene o. Enye
ame deblibo.” Meka ɖe edzi.

60 Satana gblɔ be, “Oo, ɛ,̃ nusianu sua esi bɔbɔe. Na matu nu kplii
ɣeɣi ʋeea ɖe ke mana wòaƒo fi ade Wò le Wò ŋku me.”
61 Egblɔ bena, “Ele asiwò me, ke megaɖe eƒe agbe ɖa o.” Mikpɔea?
Eye ewɔ nusianu negbe ɖeko meɖe eƒe agbe ɖa o.
62 Gake, oo, Hiob, le esia teƒe ɖe…nuka wòwɔ? Ɖe wòƒo fi de Mawu
esime Mawu xɔ viawo le esi, esime wòwɔ nuvɔɖ̃i siawo katã ɖe
eŋua, ke ɖesiaɖe loo? Hiob mebia nyaa ɖeke o. Etsɔ̃ mo anyi hesubɔ,
aleluya, gblɔ bena, “Aƒetɔ lae na eye Aƒetɔ lae gaxɔe, woakafu Aƒetɔ
la ƒe Ŋkɔ!” Ye tutue ma.
63 Mawu nya alesi Wòka ɖe Hiob dzie. Mawu nya alesi gbegbe
Wòate ŋu aka ɖe dziwò. Enya alesi gbegbe Wòate ŋu aka ɖe dzinye.
Gake nusi gblɔmmíele fifia azɔ la enye ɖevi sia ɖoɖo ɖoƒe.
64 Azɔ, ne Biblia…Ne aʋa la wu nu la, ne nusianu vɔ keŋ la,
ekema nukae wòawɔ kplɔe ɖo? Nukae nye nusi míawɔ le aʋa la
megbe? Ɖe mienya nusi míewɔa? Míado go Melxizedek. Mina míake
Mateo 16:16, kaba ŋutɔ, ne míakpɔ be ele teƒe alo oa. Mateo Kɔkɔe,
ta 16 lia eye kpukpui 16 lia. Meka ɖe edzi tututu be ele teƒe,
Mateo 16:16. Mateo wuia-…O, menye yee ma o, mate ŋu ate ɖe
eŋu nenema gbegbe o. 26:26. Oo, 16 afisia, Ele nu ƒom na Simon
Petro; taflatse, menye nya ma medi be magblɔ o. 26:26, elabena le
fiẽnuɖuɖu mamlea me, afimae mele didim be make. Mateo, ta 26 lia
eye kpukpui 26 lia. Azɔ míeke ɖe eŋu, eyae nye esi, le fiẽnuɖuɖu
mamlea me.

Ke esi wòle nua ɖum la, Yesu tsɔ abolo ɖe asi, eye esi wogblɔ
akpedanya la, eŋe eme, hetsɔ na Eƒe nusrɔl̃awo, gblɔ bena,
Mixɔe, miaɖu; esiae nye nye ŋutilã.
Eye wòtsɔ kplu ɖe asi, eye esi wòda akpe ɖe eta la, etsɔe na

wo, gblɔ bena, Mi kata mino le enu;
Elabena esiae nye nye ʋu si nye nubabla yeye la tɔ, si wokɔ

ɖe anyi le ame geɖewo ŋuti hena nuvɔw̃o ƒe keke (n-u-v-ɔ-̃w-o,
nuvɔw̃o, Kristotɔwo amesi wɔ nuwo gbegblẽe).

65 Esɔ gbe, “Gake—gake…”Miɖo to, kpukpui 29 lia.
…Mele egblɔm na mi bena, tso esia dzi la nyemegale

weinkutsetse sia me tsi no ge, vaseɖe ŋkeke ma dzi esi mía kpli
mi míano yeye le fofonye ƒe fiaɖuƒe la me o.

66 Nukae? Nu ɖeka ma ke si Melxizedek wɔ emegbe esi Abraham xɔ
eƒe tsitrenɔƒe vɔ la. Eɖo eƒe amewo ɖe ɖoɖo me, eye wòɖu aʋa la dzi,
hetrɔ gbɔ va aƒe, eye Melxizedek tsɔ abolo kple wien va do goe. Ne
aʋa la wu nu la, ekema míaɖu Srɔɖ̃eɖe Fiẽnuɖuɖu kple Aƒetɔ Yesu le
xexe yeye la me. Oo, woakafu Aƒetɔ ƒe Ŋkɔ. Esɔ gbe.

67 “Esi wòna míenya Eƒe lɔlɔñu ƒe nyaɣaɣla, le Eƒe ŋudzedze,”
migatrɔ yi ɖe Efesotɔwo, 9me ake, “si wòɖo ɖi le Eɖokui me la nu.”

Bena le azãgbewo ƒe dɔwɔɣi ƒe dedeme blibo nu la…
68 Ke miɖo ŋku edzi be, ɖeko míekpɔe sẽ va yi. Efesotɔwo, ta 1 tɔ,
kpukpui 10 lia.

Bena azãgbewo ƒe dɔwɔɣi ƒe dedeme blibo nu la…
69 Azɔ, míesrɔ̃ be ɣeyiɣi ƒe dedeme blibo la le lalam na nuka? Ɣeyiɣi
ƒe dedeme blibo, ɣeyiɣi si me nuvɔ̃ nu atso, ɣeyiɣi si me ku nu atso,
ɣeyiɣi si me dɔléle nu atso, ɣeyiɣi si me nuvɔ̃ nu atso, ɣeyiɣi si me nu
trogbowo katã (nusiwo katã gblẽ la, abosam gblẽ la) nu atso, esime
ɣeyiɣi la ŋutɔ hã nu atso. Milé ŋku ɖe eŋu.

Bena le azãgbewo ƒe dɔwɔɣi ƒe dedeme blibo la woaƒo…nuwo
katã nu ƒu ade ta ɖeka te le Kristo me, nusiwo le dziƒo, kple
nusiwo le anyigba dzi la; ɖe eyama me:

70 “Aƒo nuwo katã nu ƒu le Kristo me.” Abe alesi megblɔe ŋdi sia
ene, kpe xɔasi sue ɖesiaɖe si míekpɔ la, nu sue dzeani siawo la, nàte
ŋu azrɔ̃ wo ŋu le Mose I me, nàte ŋu azrɔ̃ eŋu le Mose II me, nàte
ŋu azrɔ̃ eŋu le Mose III me, akplɔ wo to me ayi, ke le Nyaɖeɖefia
me la woava wu nu anye Yesu. Mitsɔ Yosef, mitsɔ Abraham, mitsɔ
Isak, mitsɔ Yakob, mitsɔ Dawid, mitsɔ nenem kpe xɔasiawo, nenem
me siwo nye Mawu ƒe ame mawo, ne miakpɔ be ɖee mimakpɔ Yesu
Kristo si woɖe ɖe go fia le wo katã me o mahã. “Bena wòaƒo nuwo
katã nu ƒe le Ta ɖeka te, Kristo Yesu.”
71 Azɔ, míagayi ŋgɔ vie azɔ, azɔ kpukpui 11lia.

Eya amesi me míexɔ domenyinyi la hã le,…
72 Oo, “domenyinyi.” Ele be amea ɖe nagblẽ nane daɖi nawò, be
nànyi eƒe dome. Ele teƒea? Domenyinyi! Domenyinyi kae le mía si?
Domenyinyi kae le asinye? Ɖeke mele asinye o. Gake Mawu gblẽ
domenyinyi ɖi nam le esime Wòŋlɔ nye ŋkɔ ɖe Alẽvi la ƒe Agbe Gbalẽ
me hafi woɖo xexeame gɔme anyi.
73 Oo, miagblɔ be, “Azɔ, lala vie, nɔviŋutsu, Yesu wɔ numa esime
Wòku ɖe tawò.” Gbeɖe, Mewɔe kura o. Yesu va ƒle domenyinyi ma
nam. Mixlẽ esi kplɔe ɖo nye kpu-…fli si kplɔ ɖo ziɖeka.

Eya amesi me hã míexɔ gotagome…míexɔ domenyinyi, esi
woɖo mí ɖi le amesi wɔa nuwo katã le eƒe lɔlɔñu ƒe adaŋudede
nu la ƒe tameɖoɖoɖi la nu:

74 Mawu, hafi woaɖo xexeame gɔme anyi, abe alesi míekpɔe le
nusɔsrɔ̃ la me ene la, mi amesiawo, alesi míekpɔe bena Mawu nye
amesi li le eɖokui si, alesi le Eyama me la lɔlɔ̃ li. Le Eyama me la
Mawu nyenye li; naneke meli si asubɔ Eyama o. Le Eyama me Fofo

nyenye li; eli be…Eli le Eɖokui si. Le Eyama me la Ɖela nyenye li;
naneke mebu o. Le Eyama me Dɔyɔla nyenye li. Emawo nye Eyama
ƒe nyenyewo. Naneke menɔ afima o. Ale Eya Ŋutɔ Ɖokui, Eya Ŋutɔ ƒe
adaŋudede ɖe nusiawo ɖe go, bena Wòate ŋu to Ame ɖeka sia, Kristo
Yesu dzi, aƒo esiawo katã nu ƒu ake. Oo! “Nusi ŋku mekpɔ kpɔ o, to
mese kpɔ…” Mewɔ yaa be enye amlima nu o!
75 Mikpɔ ɖa, “eɖo mí ɖi na domenyinyi.” Nenye dɔmenyila vavã
na nane la, ne Mawu le nye dziʋɔtru la ƒom gblɔ bena, “William
Branham, meyɔ xoxoxo, hafi woɖo xexeame gɔme anyi, be nàɖe
gbeƒã Nyanyuie la,” domenyinyi le asinye, AgbeMavɔ ƒe domenyinyi.
Azɔ, Mawu dɔ Yesu ɖa be wòawɔ domenyinyi ma nu vavãe nam,
elabena naneke meli si mate ŋu awɔ be—be manyi eƒe dome o. Ele
ƒuƒlu, ekpɔ ŋusẽ, naneke meli si mate ŋu awɔ o. Ke le azãgbewo ƒe
dedeme la Mawu dɔ, le Eya Ŋutɔ ƒe azãgbe nyuie la dzi, Yesu Alẽvi
la, si wowu tso xexeame ƒe gɔmeɖoɖoanyi me ke. Eƒe Ʋu kɔ ɖi bena
mate ŋu age ɖe nye domenyinyi la me. Be manye nuka, domenyinyi
kae? Vinyenye, be manye Mawu ƒe vi.
76 Ke azɔ Nusia ate ŋu aƒo mi ƒu anyi miade kuku ge. Gake ɖe
mienya bena ame siwo nye Mawu viwo la wonye mawu suewoa?
Ame nenie nya nenema kpɔ? Ame nenie nya be Yesu gblɔ nenema?
Biblia, Yesu gblɔ bena, “Ɖe miaƒe se la ŋutɔ, megblɔ o mahã, bena
mienye ‘mawuwo’? Eye ne mieyɔ wo be mawuwo…” Wònye, Mawu
gblɔ le Mose II me bena wonye mawuwo, elabena wonye, woxɔ
dziɖuɖu ɖe xexeame dziɖuƒe la dzi. Enae dziɖuɖu ɖe nusianu dzi.
Ke ebu eƒe mawunyenye, ebu eƒe vinyenye, ebu eƒe dziɖuƒe, eye
Satana xɔe le esi. Gake, nɔviŋutsu, míele Mawu viwo ƒe ɖeɖefia la
lalam amesiwo atrɔ ava eye wòagaxɔe ɖe eteƒe ake. Miele azãgbewo
ƒe dedeme la lalam, esime piramide la naɖo tame, esime Mawu
vi blibowo woaɖe ɖe go fia, esime Mawu ƒe ŋusẽ naɖe zɔ do go
(aleluya) eye wòaxɔ ŋusẽ ɖesiaɖe si le Satana si la le esi. Ɛ,̃ amegã,
eya tɔ wònye.
77 Eyae nye Logos si do go tso Mawu me, nyateƒee, si nye Mawu
ƒe Vi. Emegbe Wòwɔ ame wònye mawu sue ma. Eye Wògblɔ be, “Ne
woyɔ amesiwo gbɔ Mawu ƒe Nya va la be, nyagblɔɖilawo la, ne woyɔ
wo be ‘mawuwo’ amesiwo gbɔ Mawu ƒe Nya va la…” Eye Mawu
gblɔ nenema, Eya ŋutɔ, bena wonye mawuwo. Egblɔ na Mose bena,
“Mewɔ wò mawu, eye mewɔ Aron wò nyagblɔɖilae.” Amen. Xew!
Mate ŋu awɔ nu abe kɔnyila kutsu ene, gake nyemenyee o. Oo, ne wò
ŋkuwo nate ŋu aʋu be nakpɔ nenem nuwo la. Esɔ gbe. Ewɔ amegbetɔ
wònye mawu, mawu ɖe eƒe dziɖuƒea dzi. Eye eƒe dziɖuƒe la tso ƒu nu
yi ƒu nu, tso go dzi yi go dzi; ekpɔ dziɖuɖu ɖe edzi.



18 NYA SI WOGBLƆ LA

78 Eye esime Yesu va, henye Mawu Ɖeka si ŋu nuvɔ̃ mele o la, Eɖo
kpe edzi. Esime ya ƒo la, Egblɔ be, “Zi ɖoɖoe, dze anyi!” Amen. Eye
na ati la, Egblɔ be, “Amea ɖeke maɖu tso dziwò o.”
79 “Vavã, Mele egblɔm na mi bena, mi amesiwo nye mawu suewo
la, ne miegblɔ na to sia bena, ‘ho,’ eye mieke ɖi le miaƒe dzi me o,
ke boŋ miexɔe se be nusi miebia la ava me la, miate ŋu axɔ nusi
miegblɔ la.”
80 Mitrɔ yi Mose I me, yi gɔmedzetɔa gbɔ, nuka wònye? Azɔ
xexeame kple dzɔdzɔmea le ŋeŋem, hele ɣli dom, nusianu le ʋaʋãm.
Nukae? Hena Mawu viwo ƒe ɖeɖefia, esime mawu vi vavãwo, vi siwo
wodzi, vi siwo yɔ fũ la ƒo nu eye wode megbe na wo ƒe nya. Mexɔe
se be mieɖo nusia ƒe liƒo dzi fifi laa. Ɛ,̃ amegã. Gblɔ na to sia bena,
neva me nenema.
81 “Nɔviŋutsu, Me—medi be ale-kple-ale, nu ale nava eme. Menye
Yesu Kristo dzixɔsela.”
82 “Metsɔe na wò le Aƒetɔ Yesu Kristo ƒe Ŋkɔ me.” Amen. Eyae
nye ɖeɖefia.
83 “Oo, nɔviŋutsu, nye nukuwo le fiafiam le afima. Tsia ɖeke
megadza nam kpɔ o.”
84 “Madɔ tsi ɖoɖe wò, le Aƒetɔ la ƒe Ŋkɔ me.” Ava afima. Oo, le
lalam, ŋeŋem, dzɔdzɔmea katã le Mawu viwo ƒe ɖeɖefiawo lalam.
Mawu ɖoe anyi le gɔmedzedzea me. Ena dziɖuƒe aɖe amegbetɔ.
85 Ena esia Yesu Kristo, eye Yesu tsɔe na le Eƒe Ŋkɔ me, kple
kakaɖedzi sia bena, “Mibia nusianu Fofo la le Nye Ŋkɔ me eye Mawɔe
na mi.” Oo, Nɔviŋutsu Palmer! Miele Mawu viwo ƒe ɖeɖefiawo lalam,
tsitrenɔƒe la, hame la!
86 Abe alesi megblɔ ene la, Efesotɔwo ƒe Agbalẽ enye Yosua ƒe
Agbalẽ, kple alesi Yosua da dukɔ la ɖe wo nɔƒe. Azɔ, ne womedi be
yewoanɔ anyi kpoo o, ke ne ɖe wòda Efraim ɖe afisia, le Manase
ƒe nyigba dzi le gama, Eye ame sia atrɔ va anɔ dzre wɔm anɔ
dziku dom ɖe, aleke wote ŋu le anyi nɔ gee? Ne ame ɖeka gblɔ be,
“Menye Baptistetɔ, menye Metodistetɔ, menye Pentekostetɔ, menye
Ɖekanyenyetɔ, menye Evenyenye, menye Ale-kple-ale.”
87 Aleke miete ŋu le ewɔ gee? Mizi ɖoɖoe! Mawu le didim be yeada
Yeƒe Hame la ɖe ɖoƒe, viŋutsuwo kple vinyɔnuwo na Mawu. Mawu,
nana manɔ agbe akpɔ eteƒe dzro, eyae nye nye gbedodoɖa. Etu aƒe
ale gbegbe be mate ŋu se eŋkɔ le asinume kloe, ewɔ nenema. Ele
afima tututu. Eyae nɔ dzoyem be makpɔ, hele ɣeyiɣi la lalam esime
woanɔ zɔzɔm le mɔdodo dzi; kasia tekunɔ aɖe enye ekem mlɔ afima,
wodzi nenema tso dada ƒe dɔme, “Klosalo kple sika mele asinye o.”
Oo, míele Mawu viwo ƒe ɖeɖefiawo lalam, aleluya, esime Mawu naɖe

Eɖokui afia woanya, esime wotɔ te dɔlélewo, woatɔ te kansa, woatɔ
te dɔvɔw̃o.
88 Mibu be kansa nye nanea? Biblia gblɔ be ɣeyiɣi li gbɔna esime
amewo woanɔ vovom le woƒe ŋutilã me, eye akagãwo aɖu woƒe
ŋutilã kuku hafi woava ku. Kansa nye aɖuveame ko le nusi gbɔna
la ŋkume. Gake, miɖo ŋku dzi, wode se na nu dziŋɔ̃ ma le ŋkeke ma
dzi be wògaka asi amesiwo xɔ Mawu ƒe Nutrenu la ŋuti o. Eyatae
míele ʋiʋlim fifia, be míage ɖe eme eye woaɖo mí ɖe tsitrenɔƒe le
Mawu Fiaɖuƒe la me hafi ne fuwɔame siawo nava dzɔ. Oo, ale gbegbe
wònyoe! Dɔwɔɣiwo ƒe azãgbe, ɣeyiɣi ƒe dedeme, domenyinyi la.

Amesi memíawo hã…míexɔ…domenyinyi le, esime woɖo mí
ɖi…

89 Aleke wotsɔ míaƒe domenyinyi la na míe, to nuka me? Ɖoɖoɖoɖi.
Ɖoɖoɖi enye nyanyaɖi. Aleke Mawu nya be Yeate ŋu aka ɖe dziwò
be nànye mawunyagblɔla? Eƒe nyanyaɖi. “Menye amesi le didim alo
amesi le du sim lae o, alo amesi…Ke Mawu si kpɔa nublanui lae.” Ele
teƒe, ɖoɖoɖi. Enya nusi le mewò. Enya nusi le mewò hafi èva anyigba
dzi gɔ̃ hã. Enya nusi le mewò hafi anyigba nava nɔ anyi be wò nava
nɔ edzi. Emae—emae nye Eyama. Emae nye Mawu seƒemanɔsitɔ la,
seƒemanɔsitɔ la. Míenye seƒe mewo, míate ŋu asusu nu asẽ ɖo.
90 Esia nyo nam ŋutɔ, tso numa si dzɔ ɖe dzinye la dzi. Nyemenya o.
Ne mebu afima ŋuti, esime metsi tre ɖe afima hena dzidzɔ ɣeyiɣi sue
mawo, hebu be, “Etsɔ aɖeke megali o.” Etsɔ si va yi meli o, dɔléle meli
o, etsɔ si gbɔna meli o. Dzidzɔkpɔkpɔ vi tukui meli, eye dzidzɔkpɔkpɔ
blibo li o; nua katã nye dzidzɔkpɔkpɔ sɔŋ. Oo, míatɔwo! Oo, esime
metsi tre ɖe afima hegblɔ be, “Nukae nye esia?”
91 Gbe ma gblɔ be, “Esiae nye lɔlɔ̃ deblibo, eye nusianu si nèlɔ̃ kpɔ
la kple nusianu si lɔ̃ wò kpɔ ko la le afii kple wò azɔ.”
92 “Eye natsɔ mí ɖo Aƒetɔ Yesu ŋku me ne Eva, abe wò subɔsubɔdɔ
ƒe aboyonuwo ene.” Mekpɔ nyɔnu nyakpɔ mawo le afima, wo katã nɔ
atu wɔm nam henɔ ɣli dom be, “Nɔvinyeŋutsu xɔasi, lɔlɔã!” Mekpɔ
ŋutsu mawo kple ɖa kpɔyɔ si le kɔ me na wo, wonɔ du sim, nɔ atu
wɔm nam nɔ gbɔgblɔm be, “Mía nɔviŋutsu lɔlɔã!”

Eye mesusu be, “Nusia gɔme ɖe?”
Egblɔ be, “Wonye wò amewo.”

93 Megblɔ be, “Nye amewoa? Branhamwo mate ŋu asɔ gbɔ nenema
o, wonye ame milionwo.”
94 Egblɔ bena, “Wonye wò dzimetrɔlawo!” Aleluya. “Wonye wò
dzimetrɔlawo. Woawoe nye amesiwo…” Ebena, “Èle amesia si le
afisia la kpɔma?” Enye nyɔnu nyakpɔ kekeake si tɔgbe nyemekpɔ kpɔ

o. Ebena, “Exɔ wu ƒe blaasieke esime nèkplɔe va Mawu gbɔ. Mewɔ
yaa be ele ɣli dom be, ‘Nɔvinyeŋutsu lɔlɔã.’” Ebena, “Magaku nyagã
akpɔ o. Eto ema me xoxo. Ele eƒe sɔhɛnyenye ƒe keklẽ me. Ele tsitre
ɖe afisia. Magano tsi nono fafɛ o, megahiã esia o. Magamlɔ anyi adɔ
alɔ̃ o, elabena ɖeɖi magate eŋu o. Etsɔ si gbɔna meli o, etsɔ si va yi
meli o, alo naneke o. Míele Mavɔmavɔ me fifia. Gake le ŋkeke dzeani
aɖe la Mawu ƒe Vi la ava, eye wòadrɔ̃ ʋɔnu wò ɖe Nya si eɖe gbeƒã
na wo la nu.” Oo, nɔviŋutsu!

Megblɔ be, “Ɖe wòle be Paulo hã nakplɔ eƒe hatsotso la vɛa?”
“Ɛ,̃ amegã.”

95 Megblɔ be, “Meɖe gbe Ƒãe tututu abe alesi Paulo gblɔ Esia ene.
Nyemetra tso egbɔ kpɔ o, nyemexɔ hame aɖeke dzixɔsewo alo nu
bubu aɖeke kpɔ o. Menɔ abe alesi mele ene.”
96 Eyewo katã le ɣli dom kple gbe ɖeka be, “Mienya nenema!Mílala
kple kakaɖedzi.” Ebe, “Natsi tre ɖe Eŋku me, eye emegbe mí katã
míatrɔ yi anyigba dzi, be míanɔ agbe tegbetegbe.” Oo, míatɔwo!
97 Tete enumake mede asi gbɔgbɔ va. Mekpɔ, alesi memlɔ̃ anyi ɖe
afima le aba dzi, eye menɔ nye ŋutilã kpotia kpɔm si le amegã kum
helé ayi, hegblẽ keŋ eye—eye dɔléle kple fukpekpewo yɔe fũ, eye
mekpɔ be nye asiwo le nye ʋuɖome, eye mesusu be, “Oo, ɖe magatrɔ
yi ɖe numa me akea?”
98 Eyemekpɔtɔ nɔ Gbema sem, “Yi ʋiʋli la dzi! Yi ʋiʋli la dzi!”
99 Megblɔ be, “Aƒetɔ, mexɔaMawume dɔyɔyɔ dzi sena kokoko, mayi
dzi anɔ exɔm se. Gake mele du dzi ɖe luʋɔ mawo ta, eyata kpe
ɖe ŋunye. Ame geɖewo le afima nam si ma…Na manɔ agbe, Aƒetɔ,
magaɖo ame million bubu ɖe afima, ne Nàɖe asi le ŋunye be manɔ
agbe ko.”
100 Nyemetsɔ le eme na amadede sie o, dzixɔse sie, du si metɔe,
nusi wonye o, wo katã wozua ɖeka ne woɖo afima, eye nenem
liƒofliwo nu va yi. Oo, Mate ŋu akpɔ nyɔnu mawo, wonyakpɔ ŋutɔ; si
mekpɔ kpɔ o…yi keke gɔme, ɖa siwo didi keke ɖo woƒe dzime. Woƒe
kpoyokpoyowo didi ɖo afɔgɔme. Wole afɔ ƒuƒlu. Mekpɔ ŋutsuawo
woƒe ɖa le kpɔyɔɔ ɖe kɔ me, ta siwo biã, ta siwo le yibɔ, kple amadede
vovovoawo. Eye wonɔ léyem ɖe woƒe abɔ me. Mate ŋu ase woƒe
ameŋukaka. Mese woƒe léle ŋkɔ. Mawu enye nye Ʋɔnudrɔl̃a, eye
Agbalẽ kɔkɔe sia le ʋuʋu. Mate ŋu ase wo ŋkɔ nenema ke tututu abe
alesi mele nye asi ka nye mo mese eŋkɔ ene. Wonɔ léyem ɖe woƒe
abɔwo me, nyɔnu ƒe seselelãme meli abe alesi wòle fifia o. Nyemetsɔ
le eme alesi gbegbe èle kɔkɔe o, ameka nènye o, mawunyagblɔla si
ƒomevi nènye o, nunɔla alo nuka ke nàte ŋu anye o la, ŋutsua ɖeke
meli si ana be nyɔnu nalé ɖe abɔwo me, esi mase ame ƒe seselelãme

o. Nyateƒe tututu wònye. Gake, nɔviŋutsu, ne ètso me yi tso afisia ɖo
afima la, mele nenema le afima o. Oo, míatɔwo! Ele ale gbegbe be…
Oo, ele…Mate ŋu ava me o. Nua katã nye lɔlɔ.̃ Ɖesiaɖe nye nɔviŋutsu
vavã eye ɖesiaɖe nye nɔvinyɔnu vavã. Ku mele afima o, blanuiléle
hã o, ŋuʋaʋã meli o, naneke meli o, naneke mate ŋu age ɖe afima o.
Enye blibodede sɔŋ ko. Eyata mele ʋiʋlim ɖo. Eyatae mele edam ɖe
enɔƒe ɖo.
101 Megblɔ be, “O Aƒetɔ, eyatae mele hamea me afii ɖo, hele agbagba
dzem be made hamea ɖoɖo me.” Hele gbɔgblɔm na mi, nɔviŋutsu
kple nɔvinyɔnu be, nu ɖeka koe li ate ŋu age ɖe afima, eyae nye lɔlɔ̃
deblibo la. Menye esi mieɖi anukware na Branham ƒe Agbadɔ, alo na
Metodiste hame alo na Baptiste hame la tae o. Ema katã sɔ gbe, ele be
miaɖii nɛ. Gake, oo, xɔñye, ele be mia…Menye esi mido aɖeyeye, ɖu
ɣe le Gbɔgbɔ me ta o, esi mienya gbɔgbɔvɔw̃o do goe alo ho towo ɖa
kple xɔse ta o. Emawo katã sɔ gbe, elabena wosɔ gbe, gake hã vaseɖe
esi lɔlɔ̃ deblibo sue ma nanɔ afima la. Afima nye teƒe si lɔlɔ̃ deblibo
le. Eye eya koe nye nusi ana be miayi afima. Eya ɖeka koe nye nusi
ate ŋu anɔ afima, eya koe nye nu ɖeka si li, le afima. Oo míatɔwo!
Vixɔxɔ ye. Mawu, hafi woaɖo xexeame gɔme anyi.
102 Azɔ, mina miaɖe abla, mina miawu ta ɖeka sia nu, alekee hã, ne
ele bɔbɔe la, le minuti ewo siwo gbɔna me.

Amesi me míawo hã míexɔ domenyinyi…(Míenyi nuka ƒe
dome? Agbe Mavɔ)…esi woɖo mí ɖi…
Aleke? Ɖe amesiame le nua me sema? Miawoe yɔ Mawua? O,

Mawu ye yɔ mi. Amea ɖewo gblɔna be, “Oo, ɖeko medi Mawu,
gadi Mawu.”

Mèdi nenema o. Amea ɖeke medi Mawu kpɔ o. Ke Mawu ye le
ame dim. Yesu gblɔ be, “Amea ɖeke mate ŋu ava Gbɔnye ne menye
Fofo Nyee hee vɛ gbã o.” Mikpɔea, amegbetɔ ƒe dzɔdzɔme wònye be
wòasi le Mawu ŋu. Ke azɔ miele gbɔgblɔm be…
103 Ema la, eyae nye nusi ɖea fu nam, alekee hã, be maɖe gbeƒã
na mi amesiawo; miganɔ nɔnɔme ɖeka ma si me miezɔna le la me
o, mitrɔ azɔ! Mise alesi megblɔ esia be, ALE AƑETƆ GBLƆ ESIE.
Nyemeyɔ ɖokuinye kpɔ alea o, nyemenyee o. Gake miawoe yɔm
be miaƒe nyagblɔɖila, alo nyagblɔɖila. Xexeame xɔ edzi se nenema,
xexeame godoo, ame milionwo ƒe milionwo ƒe milionwo. Meƒo nu
ŋkumekpleŋkume eye to mɔ bubu nu na ame milion ewo—ewo alo
wuieve, alo awu hã, ne woagblɔe tẽ. Mekpɔ ŋutega kple dzesi kple
nukunuwo de akpewo teƒe ewowo, eye wo dometɔ ɖeka hã meda ƒu
kpɔ o. Ke ele teƒe. Egblɔ nuwo nam doŋgɔ siwo medokpo emevava

tututu kpɔ o. Mate ŋu akplɔ amesiame yi kókzo me ɖe esia ta. Ele teƒe.
Nyemegblɔ be menye nyagblɔɖila o, gake miɖo tom.
104 ALE AƑETƆ GBLƆ ESI, ehiã lɔlɔ̃ deblibo na wò be nage ɖe teƒe ma,
elabena eya ɖeɖe koe le afima. Meka ga home nenie, mawusubɔsubɔ
ƒe ɖeɖeɖegofia neni gbegbe o, dɔ nyui nenie èwɔ alo nuka ke èwɔ o
la, womabu emawo ɖe ɖeke me gbemagbe o. Ehiã lɔlɔ̃ deblibo. Eyata
nusianu si wɔm nèle la, ɖe asi le nusianu ŋu ɖe aga vaseɖe esime
nàyɔ kple Mawu ƒe lɔlɔ̃ agbago ale gbegbe be nàte ŋu alɔ̃ amesiwo
léa fu wò.
105 Ɖeko menye abe alesi megblɔ ŋdi sia la, wowɔm menye, nye
wɔwɔme la katã nye amenuveve. Ame geɖewo gblɔna be, “Azɔ, ku
dzime nam ne maku dzime nawò. Ɛ̃ ɖe, wɔ nane nam gbã ne nye hã
mawɔ nane nawò.” Ema menye amenuveve o. Amenuveve enye, ne
dzime le fiẽwòm la, makui na wò faa alekekee hã, ne èɖaku tɔnye
nam alo mekui o; ne èƒo to me nam vɔ, hegblɔ be “nye dzime le
fiẽyem, alo, mehiã be woaku dzime nam la,” makui na wò. Mikpɔea?
Nenema wòle, wɔ nane. Nyemexɔ dɔwɔwɔwo dzi se o. Mexɔe se be
dɔwɔwɔwo nye lɔlɔ.̃ Dɔwɔwɔwo nye—dɔwɔwɔwo nye ɖeɖefia bena
amenuveve kpɔ mevava. Nyemewɔa nuteƒe na srɔñye elabena mexɔe
se be agbem ne nyemewɔe o ta o, mewɔa nuteƒe nɛ elabenamelɔẽ.
106 Nyemele Nyanyuie la gblɔm elabena mexɔ se be mava yi
dzota me ne nyemegblɔe o ta o, mele Nyanyuie gblɔm elabena
melɔ̃ Eyama. Kakaɖedzitɔe. Misusu be mato ƒu dzagbo mawo dzi
ayi, le esime yameʋu mawo le dadam segesege ayi agbɔ, eye
dzikedzowo anɔ dzo kem miamiamia le afisiafi, kple—kple nu bubu
ɖesiaɖe, eye minuti ɖesiaɖe kloe la…eye amesiame anɔ ɣli dom,
eye “Medogbenawò Mariawo” nanɔ ɖiɖim le yameʋu la me, kple
nusianu nenemaa? Amewo nanɔ mumum sagasaga le woƒe zikpui-
belɛti me, esi yameʋukula le gbɔgblɔm be, “Gaz via ɖe si agakplɔ mí
le minuti wuiatɔ̃ me koe susɔ, nyemenya afisi míele o.” Miesusu be
mawɔ nenema ko—ko ɖe vivisese be mewɔe ta koa? Huh! Miesusu
be mayi ɖe gbedzi afima le avewo me esi ke Gemania gbadagbawo
atrɔ tuwo ɖe dzinye godoo ale zã sia zã akplɔm va takpekpe me
agakplɔm dzoe, vaseɖe esi Gbɔgbɔ Kɔkɔe nadze nukunuwo wɔwɔ
gɔmea? Kɔmunisteawo da zãɖiamɔw̃o ɖe dzinye, be woada tum tso
agbadroƒe ɖeka domee. Miesusu be mawɔ nenema ko ɖe vivisese si
le me la taa? Elabena nane si le menye la lɔña; wonye amegbetɔ siwo
ta Kristo ku ɖo. Paulo gblɔ be, “Menye ɖeko medi be mayi Yerusalem
o, ke boŋ meyina be woaklãm ɖe ati ŋu. Meyina be maku. Meyina ɖe
afima be maku le Aƒetɔ ƒe dɔ ta.” Nane wònye, lɔlɔ̃ si amimi wò ɖo,
si awɔ wò nenema. Ele teƒe tututu.

107 Ne me ɖe gbeƒã Nyanyuie la ɖe ga ta la, nenye nenemae la,
anye ne fiẽ sia nyemenɔ dɔlla akpe blaeve ƒe fe me o, nyemenɔ fe
me nenema gbegbe o. Gbeɖe, amegã. Elabena anye ne matsɔ ɖewo
dzra ɖo le—le million siwo wonam la me. Ame ɖeka, ame ɖeka pɛ dɔ
F.B.I. ƒe dɔwɔlawo ɖem kple gaxɔgbalẽvi si dzi woŋlɔ dɔlla ga milion-
akpe-alafa-atɔ̃ ɖo. Ke megblɔ be, “Migbugbɔe yi.” Menye ɖe ga tae
o! Menye gae o. Nyemele Nyanyuie la gblɔm ɖe ga ta o. Menye ɖe
ema tae o!
108 Lɔlɔ̃ tae. Nusi medi be mawɔ lae, nye, ne meɖo gbɔgbɔ mlɔetɔ ma
godo le afima la, esi ate ŋu va me le minuti atɔ̃ me tso fifia dzi, ate ŋu
anye gaƒoƒo eve megbe tso fifia dzi, ate ŋu anye ƒe blaatɔ̃ megbe tso
fifia dzi, nyemenya ɣekaɣi nye ge wòala o. Gake ne edzɔ, eyemeva ɖo
afima la, medi be makpɔ mi le miaƒe sɔhɛnyenye ƒe keklẽ me mianɔ
du sim, anɔ aƒa dom be, “Nɔvinyeŋutsu lɔlɔã! Nɔvinyeŋutsu!” Eyae
nye nusi le nye dzi me. Numa tae. Nyemele didim be mahe nya ɖe
mia ŋu be mato—be mato vovo o, ke ɖe mele didim be mada mi ɖe
mɔ si le dzɔ la dzi. Eyae nye mɔ si gena ɖe eme. Menye wò hame
o, menye wò kɔmahatsɔŋkɔ o, ke boŋ wò dzidzi le Kristo me. Oo,
míatɔwo. Whew!

Le amesi me…míexɔ…domenyinyi le, esi wòɖo mí ɖi le eƒe
tameɖoɖoɖi la nu eya amesi wɔa nuwo katã le eƒe lɔlɔñu ƒe
adaŋudede nu la:

109 Miɖo to. Míele enu wu ge le minuti ʋeea ɖewo me. Miɖo to nyuie
azɔ hafi míawu nu.

Bene míanɔ anyi na eƒe ŋutikɔkɔe ƒe kafukafuwo,mí amesiwo
kpɔ mɔ na…Kristo gbã la.
Amesi me miawo hã miele,…

110 Milé ŋku ɖe esia ŋu azɔ, vevie. Mido miaƒe akɔtawuwo, Nyanyuie
la ƒe akɔtawuwo. Miké miaƒe towo, miɖo to nyuie. Mele kpukpui
13 lia dzi.

Amesi me hã esime mie xɔ se la, esime miese…
“Xɔse tso nusi…” [Ƒuƒoƒe la gblɔ be, “Nusese me.”—Tala.]

“wosena le…” [“Nya la me.”] “Mawu ƒe…” [“Nya.”]
…le esime mie se nyateƒe la ƒe nya,…

111 Nukae nye Nyateƒe? Mawu ƒe Nya lae. Esɔ gbea? Yohanes 17:17,
na mi amesiwo le Ŋɔŋlɔawo ŋlɔm daɖi, Yesu gblɔ be, “Wɔ wo kɔkɔe,
Fofo, le Nyateƒe la me. Wò Nya lae nye Nyateƒe.”

…esime miese nyateƒe, sinye miaƒe xɔxɔ ƒe nyanyuie la:…
112 Ekae nye ɖeɖekpɔkpɔ si wòle didim be yeagblɔ fia wo? Woɖo
wo ɖi hafi woɖo xexeame gɔme anyi (Ele teƒea?), na viwo ƒe xɔxɔ,

woɖo wo ɖi na Agbe Mavɔ. Azɔ, ne mieva Agbe Mavɔ me vɔ la, ne
miekpɔ ɖeɖe vɔ, wowɔ mi kɔkɔe, yɔ mi kple Gbɔgbɔ Kɔkɔe la, miezu
viwo. Azɔ Mawu le didim be yeada mi ɖe tsitrenɔƒe, oo, ale be miate
ŋu awɔ dɔ na Eƒe Fiaɖuƒe la kple Eƒe ŋutikɔkɔe.
113 Eyae nye Nyanyuie la. Esime, gbã, miese Nya la, “Mitrɔ le dzime,
eye woanyrɔ̃ mi le Yesu Kristo ƒe Ŋkɔ me hena nuvɔw̃o ƒe keke.”
Heɖe miaƒe nuvɔw̃o katã ɖa, esime woyɔ Aƒetɔ Yesu Kristo ƒe Ŋkɔ,
hena ŋugbedodo Nyigba la. Ŋugbedodo la nye duamenɔla ɖesiaɖe
si le wòmɔ la dzi la tɔ. Ne èdzo le wò aƒe me fiẽ sia, nye nuvɔw̃ɔla
aɖe, si le gbɔgblɔm be, “Mayi ɖe Branham ƒe Agbadɔ me,” Mawu
na mɔnukpɔkpɔ sia wò fiẽ sia. Nu ɖeka koe mã wò kple ŋugbedodo
Nyigba la dome. Nukae nye ŋugbedodo Nyigba la? Gbɔgbɔ Kɔkɔe lae.
Nusie mã Yosua kple ŋugbedodo nyigba la dome enye Yordan. Esɔ
gbe tututu.
114 Mose, si nye Kristo ƒe kpɔɖeŋu la, kplɔ viawo keke ɖo ŋugbedodo
nyigba la gbɔ, ke Mose mete ŋu kplɔ viawo ge ɖe ŋugbedodo nyigba
la dzi o. Yosua ye kplɔ dukɔ la yiie hemã anyigba la na wo. Yesu xe
fe la, hekplɔ wo keke ɖo Gbɔgbɔ Kɔkɔe gbɔ. Mawu dɔ Gbɔgbɔ Kɔkɔe
ɖa eye Eyae da hamea ɖe tsitrenɔƒe nu le ɖoɖo me, amesiame, heyɔ
eme kple Eƒe Amenyenye ƒe Anyinɔnɔ. Miekpɔ nusi gblɔm melea?
Amesiame le Kristo Yesu me, alesi Mawu ɖo nusia ɖi hena Nyanyuie
sia ƒe ameyɔyɔ!
115 Paulo, le Galatiatɔwo 1:8, gblɔ be, “NeMawudɔla aɖe va ɖe gbeƒã
nane, Nyanyuie bubu aɖe la, nezu busu.” Nyateƒe la, Nyanyuie la. Azɔ
miɖo to nyuie esime miaxlẽ yi dzi, awu kpukpui la nu.

…miaƒe xɔxɔ ƒe nyanyuie: esime míawo hã…(miɖo to
nyuie)…esime miexɔ se la, wotre mia nu kple Gbɔgbɔ Kɔkɔe
si ŋugbe wodo,

116 Le ŋkeke mamleawo me, Biblia gblɔ be, azɔ mile ŋku ɖe eŋu, le
ŋkeke mamleawo me la ame hatsotso evee le anyi nɔ ge. Wo dometɔ
ɖeka laxɔ Mawu ƒe Nutrenu, eye evelia laxɔ lã la ƒe dzesi. Ele teƒea?
Ame nenie nya nenema? Enyo, ne Mawu ƒe Nutrenu la nye Nutrenu
si…Ne Mawu ƒe Nutrenu lae nye Gbɔgbɔ Kɔkɔe la, ekema ne Gbɔgbɔ
Kɔkɔe meli o lae nye lã ƒe dzesi. Eye Biblia gblɔ be gbɔgbɔ eveawo
woaɖi wo nɔewo ale gbegbe be aflu Ametiatia la ne ele bɔbɔe. Mete
ŋu le ewɔ ge o, elabena wotia wo na Agbe Mavɔ. Mikpɔea?
117 Hame ƒe yiyime la, tututu abe alesi míenyae la ɖetugbui ewoawo
do go be woaɖakpe Aƒetɔ, wo katã ŋu kɔ, wo katã wole kɔkɔe, wo
dometɔ ɖesiaɖe ŋu kɔ. Atɔ̃ wɔ alɔgblɔdɔ hena woƒe akaɖiwo tsi. Atɔ̃
la ami le woƒe akaɖiwo me. “Ke, kpɔɖa Ŋugbetɔsrɔ̃ la va!” Eye atɔ̃
siwo ƒe akaɖiwo me ami le la yi ɖe Srɔɖ̃enuɖuɖu Zã la me. Eye ame

mamleawo tsi egodo afisi avifafa kple konyifafa kple aɖukliɖuɖu le.
Minɔ ŋudzɔ, elabena mienya minuti si dzi Aƒetɔ la lava o. Mixɔ…
Nuka ami la ɖɔli le Biblia me? Gbɔgbɔ Kɔkɔe.
118 Azɔ na miawo egbe la, mi nɔvi Ŋkeke adreagbe Adventisteawo
siwo gblɔna bena ŋkeke adreagbe enye Mawu ƒe Nutrenu la, miɖe
Ŋɔŋlɔ ɖe go ne miaɖo kpe edzi. Biblia gblɔ bena Mawu ƒe Nuterenu
lae nye Gbɔgbɔ Kɔkɔe. Milé ŋku ɖe esia ŋu. “Ekae…” Milé ŋku ɖe
kpukpui 13 lia ŋu azɔ.

…esime miexɔ se la, wotre mia nu kple ŋu—kple ŋugbedodo
ƒe Gbɔgbɔ Kɔkɔe la.

119 Miké Efesotɔwo 4:30, mexɔe se be yee ma. Ne miakpɔ be
mimakpɔe le 4:30, miakpɔ be menye nu ɖeka ma kee o mahã.
Efesotɔwo, ta 4 lia eye kpukpui 30 lia. Ɛ̃ ɖe, eya esi le afii, 4:30.

Eye migawɔ nusi ave Mawu ƒe Gbɔgbɔ Kɔkɔe la o, amesi me
wotre mia nu le hena miaƒe xɔxɔ ƒe ŋkeke la.

120 Vaseɖe ɣekaɣie? Ne vavã miexɔ, vavã miexɔ Gbɔgbɔ Kɔkɔe la,
vaseɖe ɣekaɣie Wòanɔ anyi na wò? Vaseɖe nyɔnyɔ̃ si ava la, vaseɖe
esi mamawò tsoga mɔ me na wò, vaseɖe esi dɔƒetɔ la do aƒa ɖe ta
wòa? Vaseɖe miaƒe xɔxɔ ƒe ŋkeke la! Aleluya!
121 Le miaƒe ku megbe hã, ne mieɖo Anyigba ma dzi vɔ, Eye miele
tsitre ɖe afima kple miaƒe lɔlɔt̃ɔwo la, miegayɔ fũ kple Gbɔgbɔ Kɔkɔe
kokoko. Ŋɔŋlɔa! Miegale ko abe alesi miele fifia ene, ɖeko miexɔ…
miege ɖe ŋutilã bubu me. Ɖeko mieɖɔli aƒewo. Esia ya tsi ku amegã,
miegate ŋu le nukuti kam ɖe eŋu o, atiawo nyunyɔ.̃ Ele teƒe. Eyata
ɖe ko miɖe nu xoxoe la da ɖe aga bene woanyunyɔ̃ le anyi me, eye
miaʋu yi yeye me. Ele teƒea? “Elabena ne anyigbadzi gbadɔ sia gbã
la, bubu li le mia lalam.”
122 Miɖo ŋku nyitsɔ dzi, esi menɔ numa me toma? Ne vidzĩ sue mè
ɖe vinɔ ƒe dɔme la, ke lãwɔe sue siawoe le ʋaʋãm le kpo tim le edzi
yim. Gake kasia vinɔ la nya dzi vidzĩ la eye vidzĩ la ɖo anyigba dzi ko
la, nu gbãtɔ la, gbɔgbɔme ŋutilã aɖe li be wòaxɔ kodzogbe ŋutilã la.
Ɖewohĩ dɔkita ate ŋu anae…[Nɔviŋutsu Branham ƒo asikpe—Tala.]
nenema, alo nane si aʋuʋui, eye “wha, wha, wha.” Ke enumake la ayi
ɖe nɔa ƒe no nu, “um, um, um,” anɔ eƒe ta sue la ʋãm le nɔa ƒe no nu,
ne woagbɔ̃ notsi tso noka mawo me.
123 Nyivi aɖe, kasia woge le nɔa ŋu ko la, afɔ ɖe eƒe klo sueawo dzi le
minuti ʋeea ɖewo megbe. Nuka wɔ ge wòle? Atrɔ yi egbɔ, aku ɖe nɔa
ma ŋu, eye woanɔ eƒe ta sue ma ʋãm ayi agbɔ nenema, eye woakpɔ
eƒe notsi. Aleluya! Ɛ,̃ amegã.
124 Esime kodzogbe ŋutilã ma te ɖe eŋu la, gbɔgbɔme ŋutilã bubu li
le esia lalam.

125 Eye ne kodzogbe ŋutilã si mu dze anyi la, aleluya, ɖeka le lalam
le gama! Ɖekoe midzona le ɖeka me aɖo bubu me, míeɖɔlina teƒe
si mienɔna. Nu kuku sia la, gbɔgbɔmetɔ sia; nu gbegblẽ sia lado
magblẽmagblẽ. Nu xoxo léayi sia, si luxe, ɖokpo le ŋutilã me, gake
matrɔ eƒe dzedzeme kura o, ɖe medi be magblɔ be ne eɖo afima,
gbɔgbɔ ɖeka ma aganɔ mia si kokoko.
126 Mina mana nane si awɔ be atsaka mi ene, gake enye Biblia,
emegbe magana bubu mi si aɖe tsakatsaka la ɖa na mi. Milé ŋku
ɖe esia ŋu. Esime Saul tsitsia, nye—nye fia, kɔ—kɔmahatsɔŋkɔ gã,
tsitsi xoxoe ƒe mawunyagblɔla si le afima le ɣemaɣi me, minya, esi
ƒe abɔta kɔ wu wo katã eye wòle wo tame, ke enɔ vɔvɔm̃, womenya
naneke le Nuwɔnuku ŋu o. Ele be Dawid nava ɖe alẽvi la le dzata ƒe
nu me, ewu Goliat. Mikpɔe ɖa. Ede megbe tso Mawu gbɔ ale gbegbe,
ele fu mawunyagblɔla mlimlila kɔkɔe sia kakaka. Eye le esi wòanɔ
edzi, adze agbagba akpe ɖe eŋu teƒe la, etsi tre ɖe eŋu. Ɖe menye
nɔnɔmetata la koe ma tututu o ɖe, nɔnɔmetata la tututue. Etrɔ ɖa
le egbɔ!
127 Ame nenie nɔ afisia esime medzo yi nye mɔzɔzɔ gbãtɔ, heɖe
gbeƒã, “Dawid wu Goliat,” esime medzo? Ame geɖewo, ɖewo nye,
ʋeea ɖewo nye ame xoxowo. Le esia dzi megale dzodzo ge ake. Miɖo
ŋku nusi, mikpɔ nusi va me le afii Kwasiɖagbe si va yi ɖa? Ele zɔ ɖem
tẽ yina ɖe ɖoƒe bubu. Dawid ƒe dutoƒotakpekpe evelia, eƒe subɔsubɔdɔ
la ƒe ɖoƒe evelia. Ema le teƒe tututu. Esi kee, wòzu fia ɖe Israel nu.
Azɔ mide dzesi be subɔsubɔdɔ la azɔ le zɔ ɖem geɖe ɖoƒe kɔkɔ wu,
egbɔna gakɔkɔ wu. Nenema ke wònye na Dawid. Mekpɔ esia de dzesi
alesi wògbɔna, Dawid, oo, esime Mawu kpɔ Dawid wodo go yi afima
hewu dzata la, dee dzesi, eye wòwu sisiblisi, emegbe ewu Filistitɔ.
Azɔ, ɣeaɖeɣi ɖo esime Mawu tsɔ gbɔgbɔvɔ̃ da ɖe ɖekakpui xoxoe sia
dzi. Eye le…Be nuka? Be wòalé fu Dawid. Eye mexɔe se…
128 Azɔ, nyaƒoka siawo. Azɔ miɖo to, nɔviwo, mi amesiwo le nyaƒoka
sia sem, ne mielɔ̃ ɖe dzi kplim o la, mitsɔe kem. Mikpɔea, melɔ̃ mi.
Mava do go mi le go kemɛ dzi alekee hã, mikpɔea, elabena ne ènye
Mawu ƒe ame la mava do go wò alekee hã. Gake, medi be magblɔ
nya sia, afii nusitae la le. Le esi Saul kpɔ be nane le Dawid si si mele
ye si o la ɖeɖeko tae. Emegbe ɖe nukae dzɔ?
129 Vi xoxoe si biã “hẽ,” ma do go va, Biblia gblɔ be ebiã “hẽ.”
Ema menye ɖevi si ƒe agbadze klẽ kura o, “hẽ” enye ame glãŋui
aɖe ƒomevi. Eye wòyi ɖe afima, ke Saul, nukaŋutie, edo Saul ƒe
aʋawɔnuwo nɛ, eye mebu eŋu kpɔ ɖaa be akpoxɔnu la ɖiɖi ɖe
keke eƒe afɔta. Eye wògblɔ be, “Miɖe nusia ɖa le ŋunye. Me—
Menɔ…” Ɖewohĩ enae dɔkta ɖaseɖigbalẽ, Ph.D. alo L.L.D., alo nane
ko, minyae. Azɔ egblɔ be, “Nyemenya naneke tso nu ma ŋu o, elabena

nyemedoe kpɔ o. Mina matsɔ esia ko, esi ŋu menya esi metsɔ wɔnɛ.”
Ɛ,̃ amegã. Etsɔ eƒe akafo la.
130 Eye wowɔ Dawid do dɔmedzoe elabena nyɔnuviwo, hamewo,
hamewo le ha dzim, “Saul, ate wu akpewo, gake Dawid wu akpe
ewowo.”
131 Tete woʋã ŋu, “Nu xoxoe ma kuɖe Yesu ƒe Ŋkɔ ŋue, naneke mele
Nu ma me o.” Ele teƒe. Ke nukae Mawu wɔe? Mawu dɔ gbɔgbɔvɔ̃ ɖe
edzi, be wòalé fu Dawid, eye wòlé fu Dawid nanekemawɔmawɔe.
132 Dawid ate ŋu anyẽ kɔ sẽ kple sẽ. Ate ŋui, gake ɖeko woɖa asii
wòyi. Meke nu gblɔ nyaa ɖeke o. Ate ŋu awɔe ya vavã. Eyi ɖe afima
helã eƒe awu ƒe ble ɖa, le zã aɖe me, hetrɔ gbɔ, gblɔ bena, “Kpɔ afii,
èkpɔea!” Ɛ,̃ amegã, ate ŋu awɔe, gake ɖeko wòɖe asi le eŋu kpoo.
Ate ŋu agbã eƒe ƒuƒoƒe aka wo hlẽ, eye wòdze ɖoɖowɔha aɖe gɔme
ye ŋutɔ ne edi nenema. Gake la mewɔe o, ɖeko wòɖe asi le Saul ŋu
wòyi dzi. Ɖe mɔ Mawu nawɔ aʋa la. Ɛ,̃ amegã.
133 Eyata esi wòyi dzi eye dutoƒotakpekpe la wu enu la, tete wòɖo
edzi, gbɔgbɔvɔ̃ma ɖo Saul ma dzi mete ŋu xɔ ŋuɖoɖoa ɖeke tsoMawu
gbɔ o. Le ɣeyiɣia ɖe megbe la e…Aƒetɔ la ƒe Gbɔgbɔ dzo le edzi.
Eye Samuel tsitsi la, eya amesi wogbe la, amesi nye Mawu ƒe Gbe
vavã na wo, amesie gblɔe na wo gɔ̃ hã hafi wodi be yewoawɔ nu abe
xexeame ene.
134 Aleke ta hame la le didim be yeawɔ nu abe xexeame ene?
Nukaŋuti Pentekosteawo, siwo wonyrɔ,̃ Metodistetɔ siwo wɔ Gbɔgbɔ
Kɔkɔe ƒe numetoto, kple Baptistetɔwo, kple Presbyterianwo wodi be
yewoawɔ nu abe xexeame ene? Nukaŋuti wowɔnɛ ɖo? Nyemenya o.
Ɖe—ɖeko nyemete ŋu se eme o. Miagblɔ be, “Enyo, poker ƒoƒo vivina
ŋutɔ, ɖe vivisese via ɖe ta koe, penny ante ƒoƒo via ɖe koe,” ɖesiaɖe
si mieyɔnɛ la. Enye nuvɔ.̃ Mele be wòanɔ miaƒe aƒe me o. “Nukaŋutie,
enye nugblẽnu be woano biya koŋkɔ vi, sue aɖe ko. Ɖeko míeno via
ɖe. Nye kple srɔñye míeno via ɖe ko le ɣetrɔ me.” Eye hafi nanya la,
mia viwo hã no via ɖe. Nyateƒe egblẽa nu.
135 Eye mi nyɔnuwo, hum, ɖeko abosam wɔ mi miezu…Nenemae
wòwɔ le gɔmedzedzea me, eye kakaɖedzitɔe la etsɔ mi nɔvinyɔnuwo
wɔ eƒe nudzidzea. Ɖeko wòwɔna nua ko bene…elabena enya nusi
wòate ŋu awɔ. Ate ŋu able nyɔnu kaba zi akpe ɖeka tsɔwu ŋutsu.
Menya be esia aɖe fu nami, gake Nyateƒe wònye. Nenemae pɛpɛpɛ.
Numae wòwɔ le Eden bɔ me. Ate ŋu awɔe…Azɔ, nyɔnua to nyateƒe,
eɖi anukwaɖe, gake woblee. “Menye Adam woble o,” nenema Biblia
gblɔ. Womeblee o, ke boŋ nyɔnuae woble. Eyata ate ŋu ablee. Gake
hã kplɔlawo ayi dzi anɔ nyɔnu mawunyagblɔlawo ɖom, atsɔ wo
aɖo ƒuƒoƒewo nu nenema, ke Biblia bu fɔ nusia tso Mose I va ɖo

Nyaɖeɖefia. Miagblɔ be, “Enyo, ele teƒe. Esɔ gbe keŋ. Woxɔ…Woate
ŋu aɖe gbeƒã nenema ke abe ema ene.” Menya be ele teƒe.
136 Sigbe amea ɖe si de asi aɖeyeye dodo me gbeɖeka, ɖeko meyi
mawunya gbɔgblɔ dzi. Eye esi medo go ɖe xexe la, nyɔnua ɖe gblɔ
na vinye be, ebena, “Mexɔ gbedeasi aɖe be mana etsɔ si gbɔna zã me,”
ebena, “ne Fofowò va nyagblɔkpea dzi.”

Ebe, “Enyo, Aƒn., nya ka gblɔm nèle?”
137 Ke le zã ma me esime wòsɔ gbe, esime menɔ klalo be mawɔ yɔyɔ
va vɔsamlekpui dzi la, edzra eƒe ɖa ɖo hehe eƒe afɔwui legbe me
kple nusianu, hedzra ɖo, eti kpo dze domedome le tome hede asi
kpo titi me dzi-kple-anyi, ƒo nu kple aɖeyeye hegblɔ nya ɖi. Ɖeko
meyi dzi nɔ mawunya gblɔm, wɔ nye yɔyɔ va vɔsamlekpui gbɔ la.
Esime nyemede bubu aɖéke eŋu o, mesɔ gbe o. Eye ale la, enyo,
Biblia gblɔ be woagawɔe o, egblɔ be, “Nya—nyagblɔɖilawo ƒe Gbɔgbɔ
bɔbɔa wo ɖokui ɖe nyagblɔɖila te.” Mawu gale …Mawu gale nu ƒom
le nyagblɔkpe dzi, miɖe asi le Eŋu neƒo nu. Paulo gblɔ be, “Ne woɖe
nane fia amea ɖe la, mina nezi ɖoɖoe vaseɖe esime ame kemɛ nawu
enu.” Ele teƒe.
138 Azɔ, ekema esi medo go yi xexe la, amesiawo gblɔ be, ame
gbogboa ɖewo, gblɔ bena, “Èwɔ nusi ve Gbɔgbɔ Kɔkɔe la fiẽ sia.”

Megblɔ be, “Le nuka wɔwɔ me? Nukae mewɔ?”
139 Ebe, “Enyo, esime nɔvinyɔnu na gbedeasi ma la, aleluya, nenema
wògblɔ.”

“Nukaŋutie,” megblɔ be, “menɔ mawunya gblɔm ɖe. Edo go le
ɖoɖoa me.”
140 “Oo,” wobe, “ema ya tso Fiazikpui la gbɔ yeyee tẽ. Ema do yeye
wu mawunya si gblɔm nèle.” Uh!
141 Azɔ, ema mitsɔe fiam ko…loo esia fia ale, ke mele egblɔm kple
bubu, loo enye tagbɔgbegblẽ, alo numabumabu, alo nufiafia xɔxɔ tso
agbalẽmanyala aɖe gbɔ si menya nu tso Mawu ŋu fũ wu nusi alegeli
nya le tsikpedzifɔkpa ŋu o. Azɔ, ema la, nyemele egblɔm be wòanye
nu—nukokoe doamenya o, elabena teƒe sia menye dzefeƒe o. Gake
eyae—eyae nye nyateƒe la tututu. Ame aɖe si anya be Mawu menye
nyamanyamawɔwɔ ƒe aƒetɔ o. Enye ŋutifafa tɔ. Biblia ye womenya o.
Nusi katã wɔwɔ wonya koe nye ati kpo dzi-kple-anyi, ado aɖeyeye,
agblɔ be, “Mexɔ Gbɔgbɔ Kɔkɔe. Aleluya!”
142 Menɔ tsitre hekpɔ, le Afrika, adzetɔ gãwo kple nuwo keŋ woƒo
nu, ame akpe atɔ̃ sinu zi ɖeka; henɔ kpo tim dzi-kple-anyi, ʋu le woƒe
mo blibaa, wonɔ aɖeyeye dom, henɔ ʋu nom le ametakoli me; wonɔ
abosam yɔm, ke wonɔ aɖeyeye dom.

143 Ke hã la aɖeyeye dodo nye Mawu ƒe nunana, gake menye eyae
nye Gbɔgbɔ Kɔkɔe ƒe kpeɖodzi madamada o. Mina magblɔ ema na mi
azɔ. Mexɔ se bena amekɔkɔewo katã si me wogbɔ ɖo la ƒoa nu kple
aɖeyeye. Mexɔ se bena ame la ɣea ɖewo ɣi nàxɔ gbɔgbɔɖeameme tso
Mawu gbɔ ʋuu nàdo aɖeyeye. Mexɔe se nenema. Gake nyemexɔe se
bena ema nye dzesi aɖeke be èxɔ Gbɔgbɔ Kɔkɔe o. Ɛ,̃ amegã. Mexɔ
se be ɣeyiɣiwo li si nàɖo xɔse, ame la, nàzɔ tẽ ada asiwo ɖe ɖevi sue
aɖe si ŋu kansa le la dzi, esime mawunyagblɔla blaatɔ̃ wodo gbe ɖa
ɖe eta xoxo, eye ɖevia akpɔ dɔyɔyɔ elabena xɔse le vidada ma si na
ɖevi ma. Mawu tsɔ esia nɛ, enye Kristo ƒe Ŋutilã menɔla. Ɛ,̃ amegã.
Mexɔ esia dzi se. Mekpɔ wowɔ nenema eye menya be enye nyateƒe.
Gake nuka wònye, enye hame la dede ɖoɖo me, wòanɔ ɖoɖo me ale
be míate ŋu awɔ dɔ.
144 Azɔ mina miawu kpukpui sia ƒe susɔea nu hafi miadzo.

…esime miexɔe la, wotre mia nu kple ŋugbedodo ƒe Gbɔgbɔ
Kɔkɔe la le.

145 “Nutrenu!” Nukae nye Nutrenu? Nukae nye Nutrenu? Nutrenu
enye, nu gbãtɔ si nusia fia la enye dɔwɔwɔ aɖe si nu wowu, dɔwɔwɔ
si wu nu. Nu evelia si nusia fia enye ŋutɔnyenye. Eye nu bubu si esia
gafia enye dedienɔnɔ, akpɔ nua ta.
146 Migblɔ, le kpɔɖeŋu me, tsã menɔa dɔ wɔm le Pennsylvania ƒe
Ketekedɔwɔƒe, nye kple fofonye míenɔ dɔ wɔm le ketekedɔwɔƒe tsã.
Miedoa agba na ʋuwo. Eye miedronɛ ɖadana ɖe afii le agbaƒote
dɔwɔƒe, afisi míade wo gagoeviwo me le, eye míaɖo ɖe ɖe dzi afii
eye ɖe ɖe gɔme afii, eye ɖoɖe dzi yi afisi. Gake hafi woate ŋu atre ʋu
ma nu la, nudokpɔla ava to afima, eye woaʋuʋui, atu esia kpɔ, aʋuʋu
ekemɛ kpɔ. “Ah! Abu fɔe! Wo katã woagbã gudugudu hafi woaɖo
afima. Abu fɔe! Miɖe wo do goe. Migbugbɔ wɔe.” Nuwodokpɔla la
bu fɔ ʋu la.
147 Gbɔgbɔ Kɔkɔe enye Nuwodokpɔla la. Eʋuʋu wò vie, eye eɖe gbe
krekre. Ɖe èxɔ Mawu ƒe Nya ɖesiaɖe dzi sea? “Nyemexɔ Yesu ƒe Ŋkɔ
nya xoxoe ma dzi se o.” Ebu fɔe. Eɖe gbe krekre, mikpɔea. “Nyemexɔ
Mawume dɔyɔyɔ alo numawo tɔgbe dzi se o.” Egaɖe gbe krekre
kokoko. Miɖe wo do goe. Ɖe miexɔ se be Yesu Kristo nye eyama ke
etsɔ…“Ã, le goa ɖe me.” Èɖe gbe krekre. Mitu afɔe ɖe xexe, mikpɔe,
mesɔ gbe haɖe o. Ɛ,̃ amegã.
148 Nɔviŋutsu, ne eɖo dzi be woagblɔ be, “Amen!” Ɖe èxɔ Gbɔgbɔ
Kɔkɔea? “Amen!” Ɖe wowu nusianu nua? “Amen.” Emegbe nuka
Nudokpɔla la wɔ? Woƒo te nuwo nyuie tegetege, si yɔ fũ kple
Nyanyuiea. Oo, Mawu ƒe Nya ɖesiaɖe nyo. Nu ɖesiaɖe deblibo.
“Mexɔ Nya ɖesiaɖe dzi se. Amen! Amen! Amen!” Ɖe èxɔ se be Mawu

kpɔtɔ le dɔ yɔma? “Amen.” Ɖe èxɔ se be Yesu enye eyama ke etsɔ
yiɖe mavɔmavɔ mea? “Amen.” Ɖe miexɔ se be Gbɔgbɔ Kɔkɔe nye nu
vavã abe alesi Wònye kokokoa? “Amen.” Ɖe èxɔ se be Gbɔgbɔ ma ke
si dza ɖe Paul dzi lae dza ɖe mía dzia? “Amen.” Ɖe èxɔ se be Ewɔna
nu ɖeka ma si wowɔ le wo dzi la ɖe mía dzia? “Amen.” Oo, oo, etege
azɔ. Mikpɔea, ele tegete azɔ, míesɔ gbena ʋɔtrua tutu. Esɔ gbe.
149 Emegbe dɔdokpɔla atu ʋɔtru la. Nuka wòawɔ? Ada nutrenu ɖe
edzi. Emegbe ezɔ yi afima etsɔ nenem nu sue siawo si nye akobɛwo,
ado asi ɖa atsɔ nu sue mawo eye wòtre enu. Mègaxa foe o. Ne esiawo,
ʋu ma la, eƒe dzeƒe enye Boston, womate ŋu afoe o. Gamenɔnɔ nya
wònye be woafo nutrenu la hafi wòaɖo Boston. Eye amea ɖe si si
ŋusẽ le la koe ate ŋu aʋu nutrenua la, eye eya ɖeka ko. Ele teƒe. Enye
keteke dɔwɔƒe ɖe-kple-ɖe tɔ. Nutrenu wònye. Enye woƒe kakaɖedzi
be wodo agba na ʋu sia nyuie, eye ʋu la le klalo. Woawo tɔ wònye.
Womate ŋu atsɔ “B&O” tɔ na “Pennsylvania o.” Èle be woatre nuwò,
eye esime wotre nu.
150 Ke ne wodo agba na Kristotɔ kple Nyanyuie la, wòyɔ fũ kple
Mawu ƒe nyonyo, nu nyui siwo katã le Mawume ɖiɖi ɖe edzi, kpakple
eƒe dzi si le nuvo, wòle klalo na dɔwɔwɔ, didi le eme be woɖo ye
tsitrenɔƒe, ne yeawɔ nusianu si Gbɔgbɔ Kɔkɔe gblɔ nɛ be newɔ, wòto
ku me yi ɖe Agbe me, wokɔ eŋu tso xexeame ƒe nuwo katã me, wòle
zɔzɔm le Kekeli me alesinu Kekeli la va nɛ la, wòle ŋgɔ yim la, ele
klalo. Ekema Mawu atu ʋɔtrua ɖe xexeame nu ɖe emegbe, eye wotu
kplaa alea, atsɔ ŋugbedodo ƒe Gbɔgbɔ Kɔkɔe la atre enu. Aleluya!
Vaɖo afika? Vaɖo dzeƒe ke. Womegale eɖe ge ado goe le keteke
gakpoa dzi le afisia be woafoe aʋui ake akpɔ ɖaa be nusianu sɔgbe le
eme ma hã o. Nua katã sɔ gbe, ɖe asi le eŋu kpoo ko. Dɔdokpɔla lé
ŋku ɖe eŋu vɔ. Vaseɖe ɣekaɣie wotre nuwò? Vaseɖe wò xɔxɔ ŋkeke
la dzi. Emae nye keke afisi wotre nuwò se ɖo.
151 “Enyo, ne èku ɖe, ekema, Nɔviŋutsu Branham, nukae adzɔ le
wò ku megbe, èbe Esia aganɔ asiwòa?” Esia anɔ asiwò tegbetegbe.
Afika Agbe dzea egɔme tsona? Le vɔsamlekplui gbɔ. Afima tututue
nàkpɔ vɔvɔlĩ vi suea ɖe le. Emae nye vɔvɔlĩ la, si nye Gbɔgbɔ Kɔkɔe
ƒe Nutrenu. Emegbe ezu vɔvɔlĩ la ƒe vɔvɔlĩ ƒe vɔvɔlĩ, abe alesi megblɔe
nyitsɔa ɖe va yi. Gake ne eku la, nàyi dzi anɔ vɔvɔlĩ mawo me tom
vaseɖe esi nàɖo tsivɔvɔlĩ me, atso le tsivɔvɔlĩ gbɔ aɖo tsisisi lẽ aɖe,
atso tsisisi gbɔ aɖo tsigoe aɖe gbɔ, tso tsigoe gbɔ aɖo tɔ aɖe gbɔ, tso tɔ
aɖe gbɔ aɖo tɔsisi aɖe gbɔ, tso le tɔsisi gbɔ aɖo atsiaƒu gbɔ, mikpɔea,
le Mawu ƒe lɔlɔ̃ me. Ame ɖeka ma ko ènye.
152 Mikpɔ afii. Saul tsitsia, megbedela xoxoe la, mate ŋu va ɖo
Mawu gbɔ haɖe o, gake mebu o. Mebu kura o kakaɖedzitɔe. Menye
nyagblɔɖila o, gake ɖeko wòtra tso Mawu me. Susu si tae la enye ma,

nɔviwo, megblɔ be, “Mebu o.” Ale la miɖo to, ɖeko wòdo go le Mawu
ƒe lɔlɔñu me, ale la nu gbãtɔ si nànya la, me—mele lɔlɔ̃ ge ɖe dzi o.
Azɔ, ɖewohí mele be magblɔ nenema o. Esɔ gbe, ɖeko mele edzi yim
na ƒuƒoƒe si le dzidzɔ me fiẽ sia. Ale la, minyae, ke nu gbãtɔ si mianya
la, oo, míatɔwo, emegbe la…Eyi ɖe—ɖe Urim Thumim gbɔ.
153 Mienya nusi Urim kple Thumim nye, enye akɔtakpe, si nye efod
la si—si ke Aron dona. Eye ele nenema ɖa, Mawu nye nukunu Mawu
ɖaa heɖoa nya ŋu le nukunu mɔwo dzi. Eye ne nyagblɔɖila gblɔ nya
ɖi, eye amlima kekeli mawo mesi ɖe Urim Thumim la dzi o la, eda
alakpa. Ne drɔẽkula aɖe lĩ eƒe drɔẽ eye mesi dzo miamiamia ɖe Urim
Thumim ma dzi o la, nyemetsɔ le eme aleke gbegbe wònyase o, enye
alakpa. Ele teƒe.
154 Eye nyemetsɔ le eme na dɔkta ɖaseɖigbalẽ neni tututue le asiwò
o kple alesi gbegbe wò ɖoɖowɔha la le o, ne èle nya gblɔm ɖi alo
le mawunya gblɔm, ne mesɔ ɖe Nya sia nu o la, èda ƒu, nɔviŋutsu.
Èle…Esiae nye Mawu ƒe Urim Thumim. Ne miegblɔ be womeɖo mi
ɖi hafi woɖo xexeame gɔme anyi, masi dzo miamiamia o, elabena
Biblia gblɔ be ènyee. Ne ègblɔ be ele be yeaxɔ nyɔnyrɔ̃ le “Fofo, Vi,
Gbɔgbɔ Kɔkɔe,” ƒe ŋkɔ me la la esia masi dzo o, elabena amea ɖeke
mele Biblia me si wonyrɔ̃ kpɔ nenema o. Negbe le Aƒetɔ Yesu ƒe Ŋkɔ
me ko. Esia masi dzo o, ekema nane gblẽ le afia ɖe.
155 Eyata Urim Thumim meɖo ŋu na Saul tsitsia o, eye mete ŋu ku
drɔẽ hã o. Edzo boo ale be mete ŋu ku drɔẽ hã o. Eyata mienya
nusi wòwɔa? Eyi ɖe adzetɔ gbɔ, eye adzetɔ xoxo sia la, ŋɔliyɔlawo
ƒe hũsi gã si le afima, si nye adzefia gã. Egblɔ be, “Ɖe nate ŋu ayɔ
ŋɔli nama?”
156 Eɖo ŋu be, “Ɛ,̃ gake Saul gblɔ be yeawu amesiame si ayɔ ŋɔli.”
157 Egblɔ be, “Makpɔ tawò,” edo awu abe subɔvi ene. Egblɔ be, “Yɔ
ŋɔli nam eye nàyɔ ame tso kukuawo de nam tso amesiwo yi tsyiẽ
la dome.” Azɔ miɖo to esia ɖa. “Kplɔ Samuel nyagblɔɖila ƒe gbɔgbɔ
vɛ nam.”
158 Eye woyi ŋɔliyɔyɔ la dzi—dzi nɛ. Eye, esi woyɔe la, edze anyi
tsyɔ mo anyi, egblɔ be, “Mekpɔ mawuwo do gbɔna.” Mikpɔea, enye
trɔs̃ubɔla, “mawuwo,” wo ame eve alo etɔ,̃ sigbe Fofo, Vi, Gbɔgbɔ
Kɔkɔe, alo nane nenema tɔgbe ene, minyae. Egblɔ be, egblɔ be,
“Mekpɔ mawuwo le dodom gbɔna.”
159 Ebe, “Ɖɔ eƒe nɔnɔme. Aleke eƒe nɔnɔme le ɖo? Aleke eƒe nɔnɔme
le ɖo?”
160 Egblɔ be, “Ele tralɛ eye wòtsɔ awuʋlaya da ɖe abɔta.” Metrɔ, via
ɖe teti hã o.

161 Egblɔ be, “Eyae nye Samuel. Kplɔe va xɔ sia me afii, kplɔe va le
ŋkunye me afii.”
162 Ke mile ŋku ɖe eŋu esi Samuel va Saul ŋku me la, egblɔ be,
“Nukaŋutie nèyɔm, esi èkpɔ be èzu futɔ na Mawu?” Ke mile ŋku ɖe
eŋu. Menye ɖeko wòkpɔtɔ nye Samuel o, èkpɔtɔ lé nyagblɔɖi gbɔgbɔ
la ɖe asi. Gblɔ be alakpae, amea ɖe negblɔ be alakpae. Enye Nyateƒe!
Ekpɔtɔ nye nyagblɔɖila. Elabena egblɔ be, egblɔ nya ɖi gblɔ bena,
“Aʋa la aɖu dziwò etsɔ si gbɔna, eye wò kple viwòwo miadze anyi le
aʋagbedzi etsɔ si gbɔna, eye etsɔ zã me woalewoɣi la ava gbɔnye.”
Esia le teƒea? Ekpɔtɔ nye nyagblɔɖila!

Azɔ miagblɔ be, “Oo, gake ema nye nusi adzetɔ aɖe wɔ.”
163 Esɔ gbe, magblɔ Eɖe na mi si kee menye adzetɔ o. Yesu kplɔ
Petro, Yakobo, kple Yohanes, eye woyi ɖe Ŋutitɔtrɔ To dzi gbeɖeka,
eye wotsi tre ɖe to la tame. Eye, Yesu, Mawu nɔ ɖoƒe nam Ye ŋutɔ
Via; abe alesi mele esia tem kpɔ…metsɔ le zã si va yi me, hele ɖoƒe
nam viwo. Eye esi woyi la, woɖe kɔ kpɔ hekpɔ Mose kple Eliya wotsi
tre ɖe afima. Wonɔ nu ƒom, nɔ dze ɖom. Aflaga ɣi suewomenɔ ya ƒom
o, alo alilikpo ɣi suewo, boŋ, menɔ ya ƒom to afima o. Gake amewo
li, le nu ƒom. Mose la woɖi ɖe yɔdo aɖe si ŋu dzesi mele o la me anɔ
ƒe alafa enyi. Eye Eliya dzo yi Aƒe le tasiaɖam me, anɔ ƒe alafa atɔ.̃ Ke
afii la woa kple eve woli, gakpɔtɔ le agbe abe alesi ko wonɔ agbe tsã
ene, wotsi tre ɖe afima le nu ƒom kple Eyama hafi Wòava yi Kalvaria.
Aleluya! “Wotre mía nu vaseɖe míaƒe xɔxɔ ŋkeke la dzi!”
164 Maɖe abla, eye emegbe míawu enu elabena ɣeyiɣia dzo, eye
míado gbe ɖa ɖe dɔnɔwo ta, le minuti bubu atɔ̃ me. kpukpui 14 lia,
míaxlẽe, mina maxlẽ 13 lia hã, milée, abe gɔmeɖoɖoanyi ene.

Le amesi dzie mie…ka ɖo, esime miese nyateƒe la ƒe nya, si
nye míaƒe xɔxɔ ƒe nyanyuie la:…

165 Azɔ miɖo ŋku dzi, xɔxɔ kae le wo si? Amesiawo nye—amesiawo
nye Efesotɔwo Kristotɔwo. Woawo, azɔ mikpɔ, ɖe miede dzesi
Korintotɔwoa? Ele be wòanɔ egblɔm na woawo ɣesiaɣi, “Esime meva
mia dome la, amea ɖeka xɔ aɖeyeye, ame ɖeka xɔ aɖeyeye, ame ɖeka
xɔ psalmowo, ame ɖeka xɔ nyagblɔɖi, ame ɖeka xɔ…” Mikpɔea, mete
ŋu fia naneke wo o, elabena didi nɔ wo me ɖe esia, ema alo ekemɛ ŋu.
Amesiawo la nenem nu ma ke nɔ wo si, gake enɔ wo si le ɖoɖo nu.
Mefia naneke Kɔrintotɔwo kpɔ alea tɔgbe o, mate ŋui o, hame la mele
ɖoɖo nu be woafia nui o. Azɔ, mete ŋu fia nu vavãtɔa amesiawo o.

…amesi nye, miaƒe xɔxɔ: amesi me miawo hã esime…miexɔ
se la, wotre mia nu kple ŋugbedodo ƒe Gbɔgbɔ Kɔkɔe la le,

Amesi nye awɔbanu…(oo, migana mato esia ŋu o)…Míaƒe
domenyinyi ƒe awɔbanu hena…ye ŋutɔ tɔwo ƒe ɖeɖe, hena eƒe
ŋutikɔkɔe ƒe kafukafu.
Whew!

166 Nukae nye Gbɔgbɔ Kɔkɔe? Azɔ, ɖeko maxlẽ susɔe wòatsɔ
kabakaba ne miate ŋu atsɔe nam nenema ko. Afika míesẽe ɖo nyitsɔ
zãme, Nɔviŋutsu Mike? Esime wo katã wokpɔ dzidzɔ, oo, nusianu nɔ
ŋutifafa me, esi nye lɔlɔ̃ deblibo. Azɔ, ɣesiaɣi si miato afisia ava la
miage suea ɖe me, toe. Ɣesiaɣi ne mieɖe afɔ ɖeka la, miete ɖe eŋu
wu asibide ɖeka. Ne ɖiɖi ɖo anyigba la, miakpɔ vɔvɔlĩwo ƒe vɔvɔlĩ
ƒe vɔvɔlĩ ƒe vɔvɔlĩ la. Azɔ, ema sinue nye Gbɔgbɔ Kɔkɔe si le mewò.
Eyae nye lɔlɔ.̃ Gake, oo, nane ƒe tsikɔ anɔ wuwòm.
167 Oo, ɖe amewo melɔã tsã xoxo, ame xoxoawo…Aleke gbegbe
madi be matrɔ yi megbe agazu ƒe wuiatɔṽi, wuievevi ake! Oo, mate
ŋu ana nusianu ɖe eta. Viɖe ka wòanye nama? Mate ŋu anye ƒe
wuiatɔṽi evɔ aku fiẽ sia. Kakaɖedzi mele eŋu o. Nukae ne exɔ ƒe
wuiatɔ̃ fiẽ sia ɖee, aleke lawɔ nànya be ye dada anɔ agbe, le game
si me yeaɖo aƒe me, alo manɔ agbe oa? Aleke nàwɔ anya be yele
aƒe me ɖo ge? Aleke nànya be yele agbe nɔ ge etsɔ si gbɔna nenye
be exɔ ƒe wuieve, le lãmesẽ blibo me? Nàte ŋu akpɔ ku le afɔku me,
aku krenee, nusianu ate ŋu adzɔ ɖe dziwò faa. Kakaɖedzi mele eŋu o,
mikpɔe. Naneke mele afii si ŋu kakaɖedzi le o. Gake esia le dzrowòm.
Nuka wònye? Enye Numa le dziƒo Afima si wɔe be wòle dzrowòm.
168 Azɔ, Nàzɔ age ɖe Esia me, ekema èxɔ Agbe Mavɔ. Azɔ aleke
wòvana mee? Enye “awɔbanu.”
169 Nukae nye ga si nye awɔbanu na nu aɖe? Ne meva gbɔwò be
maƒle ʋu, megblɔ be, “Nenie nye ʋu la?”
170 Èbe, “Ʋu sia la, Nɔviŋutsu Branham, wole edzram dɔlla
akpe etɔ.̃”

“Nenie anye femekaka woatu daɖi?”
“Enyo, ne èkpɔ dɔlla alafa atɔ̃ la matsɔe na wò.”

171 “Esɔ gbe, dɔlla alafa atɔ̃ lae nye esi. Ma—Mahe mamlea vɛ na
wò le ɣeyiɣi aɖe me, kasia mate ŋui o. Ʋu la nenɔ gbɔwò.” Mena wò
dɔlla alafa atɔ,̃ emae nye awɔbanu la. Esɔ gbea?
172 Azɔ, nenɔ gbɔwò, eyae nye “awɔbanu,” eyae nye “femekaka.”

…esime wotre mia nu kple…ŋugbedodo ƒe Gbɔgbɔ la, sie…
ŋugbedodo ƒe Gbɔgbɔ,…esime wotre mia nu…
Esie nye…

Nuka, nukae nye ŋugbedodo ƒe Gbɔgbɔ, Gbɔgbɔ Kɔkɔe si
ŋugbe wodo?

Esie nye míaƒe domenyinyi ƒe awɔbanu vaseɖe…ye ŋutɔ ƒe
ɖeɖe,…

173 Nuka wònye? Enye femekaka la. Ke, nɔviŋutsu, oo, oo, oo, oo,
oo, mawunyagblɔlawo! Ne esia nye femekaka la, ekema nuka wòava
nye ne mi katã míeva ɖo afima! Nuka wòava nye? Ne esia nye…Ne
esia si vivi mía nu fifia, eye míekpɔa dzidzɔ ʋuu…Mekpɔ amewo xɔ
ƒe blaasieke wolia yi dzi kekeke…
174 Mekpɔ mawunyagblɔla tsitsia ɖe tsi tre kpɔ le zã aɖe me. Edo go
va, gblɔ bena…Alea tɔgbe, edo go gbɔna nyagblɔkpea dzi. Megblɔ be,
“Ametsitsi mae le mawunya gblɔ gea?”
175 Egblɔ be, “Enyo, woakafu Aƒetɔ.” Ameyibɔ tsitsia ɖe, edo
mawunyagblɔlawo ƒe kotu gã lɔbɔ.
176 Megblɔ be, “Nukaŋutie womena mawunyagblɔla sɔhɛawo
dometɔ ɖeka gblɔ mawunya o mahã? Tɔgbui xoxoe sia, ale wòate
ŋu agblɔ mawunya mahã?”
177 Egblɔ be, “Enyo,” egblɔ be, “nɔviwo,” egblɔ be, “egbe la meɖo
to nɔviŋutsuwo gblɔ mawunya ŋkekea katã,” egblɔ be, “kuɖe nusi
Yesu wɔ le anyigba dzi la ŋuti. Meƒo nu tso nusi Wòwɔ le Dziƒo ŋu.”
Egblɔ be, “Maɖe nye nuxexlẽ la fiẽsia tso Hiob 7:27 me,” ebe, “le
keke gbaɖegbe ke hafi wòava ɖo xexeame gɔme anyi,” ebe, “esime
Wògblɔ be ŋkeɣletiviwo katã dzi ha eye Mawu viwo gli kple dzidzɔ.”
Edze egɔme nenema. Egblɔ be, “Minya esia, emae nye ɣeyiɣi si me
nane yi dzi le keke afima.” Egblɔ be, “Minyaa…” Eye wòde asi nusi
dzɔ le Dziƒo la hehe vɛ me. Eɖiɖi nua va anyieʋɔ si mlɔ anyi le Vava
evelia me. Le ɣemaɣi lɔƒo la, Gbɔgbɔ Kɔkɔe dze edzi. Azɔ, ɖe wòle be
woakplɔ ametsitsi la vɛ, axɔ ƒe blaasieke lɔƒo. Ɖeko wole alea tɔgbe,
exa gobaa, eye ɖa gbaka sue ɖeka le ta, minyae, alea tɔgbe. Edo yi
afima hede asi mawunya gbɔgblɔ me, ebena, “Whoopee! Aleluya!
Ŋutikɔkɔe!” Ede asi kpo titi me dzi kple anyi alea tɔgbe. Ebena, “Oo,
teƒe mele mia si sɔgbɔ le afisia nam be magblɔ mawunya o.” Eye
woho, ɖiɖi ɖo anyigba alea tɔgbe, sesĩe alesi wòate ŋui. Ke ema nye
awɔbanu la koa. Oo!
178 Nukae gbɔgbɔ Kɔkɔe la wɔna? Oo, teƒe sia nyo ŋutɔ, mina maxlẽ
ta si kplɔe ɖo la ƒe kpukpui 1tɔ. Ɖe mate ŋuia? Esɔ gbea? Migblɔ be,
“Amen.” [Ƒuƒoƒea gblɔ be, “Amen!”—Tala.] Esɔ gbe, kpukpui 1 tɔ na
ta 2 lia, netsɔ. Miɖo to. “Mi amesiwo nye…mi…”

Eye wogbɔ agbe miawo hã, amesiwo nye ɖeka…nye
amekukuwo le vodadawo kple nuvɔw̃o me:

179 “Miawo Wògbɔ agbe.” Gbɔ agbe gɔme ɖe? “Ade agbe eme.” Miku
yina keŋ, gake Egbɔ agbe mi kpakple awɔbaga la ɖeɖe ko. Nuka
wòava nye ne mie—ne vavã wova xe ga si kpɔtɔ la na mi? Oo! Mewɔ

yaa o ɖe be Paulo, esi wokɔe yi dziƒo etɔl̃ia la, ebena, “Ŋku mekpɔe
kpɔ o; to mesee kpɔ o; eye mege ɖe eme, mege ɖe ame ƒe dzime kpɔ
o, nusi Mawu dzra ɖo (daɖi) na amesiwo lɔ̃ Nɛ.” Nuka ema lava nye!
Miaƒo nu tso dzidzɔ manyagblɔ si yɔ fũ kple ŋutikɔkɔe ŋua! Whew!
Uhm! Mi amesiwo nye amekukuwo tsã le nuvɔ̃ kple vodadawo me la
azɔ Egbɔ agbe mi katã kpakple vɔvɔlĩwo ƒe vɔvɔlĩ ƒe vɔvɔlĩ la. Nuka
wòava nye ne mieva ɖo vɔvɔlĩwo ƒe vɔvɔlĩ la gbɔ le vɔvɔlĩ la me,
vɔvɔlĩ la emegbe tɔgoe la, tɔgoe la me yiɖe tɔsisi la me, tɔsisi la me
yi ɖe atsiaƒu la me?
180 Eye nuka wòanye ne mieva le kaka afiaɖe ke le xɔxɔ la me,
kple ŋutilã yeye tsyɔẽ, miagatrɔ zu ɖekakpui keŋ ake, alo ɖetugbui,
miegale kuku ge akpɔ o? Eye miaɖe ŋku akpɔ anyigba dzi, asusu
be, “Mate ŋu aɖu weinkpo aɖewo ano tsi fafɛ, gake, minyaa, esia
megahĩam le afima o. Gake gbeɖeka la Yesu ava, eye mawudɔlawo
ƒe ŋutilã sia, teofania sia si me mele agbe le la…” Magato nyɔnu
ƒe vidzidɔ me ava ake o, magato gbɔdɔdɔ ƒe dzodzro me ava ake o;
gake elabena wodzi Eya hã le gbɔdɔdɔ̃ ƒe dzodzro godo, woafɔm̃ ɖe
tsitre esia manɔmee, eye Eya aƒo nu gbeɖeka eye amekuku siwo le
Kristo me la woatsi tre, eye ŋutilã ma si me menɔ kpɔ la lafɔ̃ ɖe
tsitre le ŋutikɔkɔe ŋutilã me, eye mazɔ aƒo nu, eye manɔ agbe ase
vivi (aleluya), Manɔ agbe le agbenɔɣi Mavɔ siwo gbɔna la me, le
Yesu Kristo mía Aƒetɔ la me. Whew! Yee ma, nɔviŋutsu, emae nye
Nyanyuie la!
181 “Esiaŋuti nye hã,” Paulo le alesi wòle la gblɔm fia. Maxlẽ esia ƒe
susɔea ekema míado gbe ɖa ɖe dɔlélawo ta. “Halase ye ŋutɔ tɔwo,
esia nye awɔbanu halase ye ŋutɔ tɔwo ƒe ɖeɖe, hena Eƒe ŋutikɔkɔe ƒe
kafukafu.”

Esia ŋuti nye hã, esime mese xɔse si le mia si (Mese be miexɔ
nusiawo dzi se, mese be miexɔ ɖoɖoɖi dzi se vavã, Agbe
Mavɔ, kple ɖeɖekpɔkpɔ, kple bubuawo dzi se) le Aƒetɔ Yesu
me la, kple miaƒe lɔlɔ̃ si mitsɔ lɔã amekɔkɔewo…katã ŋutinya
la,
nyemedzudzɔ akpedada le mia ŋuti o, esime meɖoa ŋku mia

dzi le nye kukuɖeɖewo me;
Bena mia Aƒetɔ Yesu Kristo ƒe Mawu, si nye ŋutikɔkɔe Fofo

la, nana nunya kple nyaɖeɖefia ƒe gbɔgbɔ la mi…eƒe sidzedze
la me: Bene wòayi dzi anɔ Eɖokui ɖem fia mi ɣesiaɣi, bene
miatsi tso amenuveve me yi amenuveve me, tso ŋusẽ me yi
ŋusẽ me, tso ŋutikɔkɔe me yi ŋutikɔkɔe me. Menye miade
megbe o; ke, boŋ tso ŋutikɔkɔe me yi ŋutikɔkɔe me, miayi
dzi anɔ zɔ ɖem. Mayi dzi anɔ gbe dom ɖa ɖe mia ta.

Miaƒe dzi me ŋku—ŋkuwo dzi nakɔ…
182 Hum! Minyaa, le Biblia me la wogblɔ be mienye ŋkuagbãtɔ ke
mienyae o. Gake le afii la Paulo gblɔ bena, “Mele gbe do ge ɖa
bene miaƒe dzi me ŋkuwo…” Dzi nàtsɔ se nu gɔme. Nya ma gblɔm
wòle. Nàkpɔ nu kple wò ŋku, gake nàse egɔme kple wò dzi. Minya
nenema. Esɔ gbe. “Bena nutikɔkɔe ƒe Mawu…” Mina míakpɔ, kpu—
kpukpui 18 lia.

Miaƒe dzi me ŋkuwo dzi nakɔ; bene miadze si nusi nye
eƒe ameyɔyɔ la ƒe mɔkpɔkpɔ, kple nusi nye domenyinyi ƒe…
ŋutikɔkɔe ƒe kesinɔnu la le amekɔkɔewo me,
Kple nusi nye eƒe ŋusẽ ƒe gãnyenye si-ƒo… (whew! Ɖe wole

gbɔgblɔm be ŋusẽ megali oa? Ŋusẽa ŋutɔ meva ɖo haɖe o)…
wo katã ta na mí amesiwo xɔna sena, le eƒe ŋusẽ gbogbo la ƒe
dɔwɔwɔ la nu, (Mi amesiwo xɔ Eƒe ŋusẽ gbogbo la se la, Mele
gbe dom ɖa be Mawu natrɔ Eƒe ŋusẽ gbogbo la ɖe mia dzi.
Mikpɔea?)
Esi wòwɔ le Kristo me, esime wòfɔe ɖe tsitre tso—tso ame

kukuwo dome, eye wòtsɔe ɖo ye ŋutɔ ƒe nuɖusi me le…
dziƒonutowo me,
boo ɖe…dziɖulanyenyewo,…ŋusẽwo,…ŋutete,…

aƒetɔnyenye katã dzi, bena ŋkɔ sia ŋkɔ si woyɔna,…
183 Oo, oo, oo! Bene-…O, anyo wu be nyemawɔe o. Míate ŋu awɔ zã
mamlea le ema dzi.

…ŋkɔ sia ŋkɔ si woyɔna, menye le xexe sia me ɖeɖeko o, ke
boŋ le xexe si gbɔna me hã:

184 Ekae nye ŋkɔ sia—ekae nye ŋkɔ sia ŋkɔ? Ame ɖesiaɖe ƒe ŋkɔ
atsɔ Ŋkɔ be nuka? [Ƒuƒoƒea gblɔ be, “Yesu.”—Tala.] Dziƒo katã la
woyɔe be Yesu. Hamea katã la woyɔe be Yesu. Nusianu la woyɔe
be Yesu, elabena Eyae nye Ŋkɔ ɖeka hɔ̃ si le Mawu si. Woyɔe be
Yehowa; Yehowa-jireh, Aƒetɔ la ana Vɔsasa; Yehowa-rafa, Aƒetɔ si
yɔa dɔ wò; Yehowa, Aƒetɔ ƒe aflaga, Manase; kple Yehowa, Yehowa
vovovowo. Woyɔe be Agudze Ɣletivi. Woyɔe be Fofo, Woyɔe be Vi,
Woyɔe be Gbɔgbɔ Kɔkɔe. Woyɔe be Alfa, Woyɔe be Omega. Woyɔe
be Gɔmedzedze, Woyɔe be Nuwuwu. Woyɔe be Alɔ. Oo, Woyɔe be…
Ɖekowoyɔ bubuŋkɔ ɖesiaɖe ƒomevi Nɛ, gake Ŋkɔ ɖeka koe le Esi.
185 Ema ŋutie Mateo nɔ nu ƒom le, esimeWògblɔ be, “Eyaŋuti miheyi
ɖafia nu dukɔwo katã, mianyrɔ̃ wo le Ŋkɔ la me,” menye le ŋkɔwo me
o, “le Fofo la, Vi, kple Gbɔgbɔ Kɔkɔe ƒe Ŋkɔa me.” Fofo menye ŋkɔ o,
Vi menye ŋkɔ o, Gbɔgbɔ Kɔkɔe menye ŋkɔ o. Enye bubuŋkɔ na Ŋkɔ
aɖe. Enye Ŋkɔ si me nyenye etɔ̃ le si nye Mawu tɔ. Ekae nye Eƒe Ŋkɔ?
Mawudɔla la gblɔ bena, “Nàyɔ Eƒe Ŋkɔ Nɛ be…” [Ƒuƒoƒea gblɔ be,

“Yesu.”—Tala.] “elabena Eyae laɖe Eƒe dukɔ tso nuvɔ̃ me.” Esiatae
wo katã wonyrɔ ame nenema le Biblia me. Nenemae Augustino Kɔkɔe
nyrɔ̃ Iŋlisiblotsi Fia lae, anɔ abe—anɔ abe ƒe alafa ɖeka kple blaatɔ,̃
ƒe alafa eve ene le Kristo ƒe ku megbe, le Yesu Kristo ƒe Ŋkɔ me.
Esɔ gbe.

ɖe…dziɖulanyenye,…ŋusẽwo,…ŋutete,…aƒetɔnyenye,
bena—bena ŋkɔ sia ŋkɔ si woyɔna la, menye le xexe sia
me ɖeɖeko o, ke boŋ le esi gbɔna hã me:
Eye wòtsɔ nuwo katã de eƒe afɔ te, eye wotsɔ eya ke ɖo nuwo

katã ƒe ta hena hame,
Sie nye eƒe ŋutilã,…

186 Azɔ, ne nye ŋutilã kpɔ ŋusẽ ɖe nuwo katã dzi la, ekema nusi nye
ŋutilã nye la enye nusi menye. Ele teƒea? Eyae nye nusi menye, eyae
mianya nam be menye. Ele teƒea? Enyo, ekema, nusi katã Mawu nye
la, Etrɔe kɔ ɖe Yesu me, elabena Eyae nye Mawunyenye ƒe agbɔsɔsɔ
la katã le ŋutilã me. Ele teƒea? Eye nusi katã Yesu nye la, Etrɔe kɔ ɖe
Hame la me, “Nusiwo wɔm Mele la, miawo hã miawɔe. Gɔ̃ hã gã wu
esiawo miawɔ, elabena Meyina Fofo la gbɔ.”

Esi enye eƒe ŋutilã, eƒe agbɔsɔsɔ si yɔ nuwo katã le wo katã
me.

187 Oo, ale gbegbe melɔ esiae! Ale gbegbe melɔ esiae! Nyitsɔ aɖe
menɔ agbalẽ aɖe xlẽm si woŋlɔ̃ kuɖe mɔzɔzɔ si mewɔ yi ɖawɔ
subɔsubɔdɔ—subɔsubɔdɔ le Afrika la ŋu. Nyemexlẽ kpɔ tsã o. me
nenie xlẽ agbalẽ, Nyagblɔɖil aɖe Srã Afrika Kpɔ la kpɔ? Le eme afima
la mekpɔ ɖekakpui Idiantɔ aɖe. Ame nenie kpɔ foto ma?
188 Mese nyanyuiegblɔla aɖe ŋkɔ, si nɔ gbe dom ɖa ɖe dɔlélawo ta
anɔ abe ƒe wuiatɔ̃ ene, Egblɔ be, “Nyemekpɔ wowɔ nukunu kpɔ le nye
agbeme o.” Egblɔ bena, “Mekpɔ amewo gblɔ be ta le yewo ɖum, kpɔ
dɔyɔyɔ. Mekpɔ amewo gblɔ be dɔme le yewo ɖum, kpɔ dɔyɔyɔ, kple
bubuawo. Gake nukunu la, nane si wɔ nu eye nane dzɔ la…”
189 Mesusu be ɖekakpui anya nɔ tsitre ɖe afima akpɔ numa teƒe.
Ŋutsuvi sue Indiantɔ la ƒe ata ate ŋu alolo de abe alea ene, eƒe ata
ɖeka. Afɔ evelia le nyuie abe amegbetɔ ɖesiaɖe ƒe afɔ ene. Eye, ne
miade dzesii la, eƒe kloléfɔkpa la, afɔkpa ɖeka kɔ wu nɔvia ade asibide
wuiene alo wuiatɔ̃ sinu, abe aleke. Wotre gakpo ɖe gɔme nɛ. Eƒe
afɔkpa la le gati eve siwo lée ɖe asi la ƒe domedome. Ezɔ va afisi
metsi tre ɖo, wokplɔe va afima. Matakli ƒe atizɔti eve le esi. Etsɔ eƒe
gakpofɔkpa la tu anyi kpekperekpe nenema. Mekpɔ eƒe afɔ la, ete de
ale sinu kloe kpeɖo.
190 Azɔ, nenem mewo nye Mohamedtɔ, Mohamedtɔwo. Miɖo ŋku
nyitsɔ Kwasiɖagbe esime mexlẽ nusi nyadzɔdzɔgbalẽ ŋlɔ̃ la na mi

dzia? Ele nye ŋutɔ asinye fifi laa, míaƒe dɔgbedela si trɔ gbɔ la hee vɛ
nam, tso Afrika, Nɔviŋutsu Stricker. Nyadzɔdzɔŋɔŋlɔ̃ aɖe le me kuɖe
alesi Billy Graham trɔ gbɔ ɖe eta. Nenema tututue. Wona Mohamedtɔ
la tutu wo de atsiaƒu me. Nukae dzɔ? Dɔgbedelawo le dzodzom le
gbeadzi. Viɖe kae le eŋu be woaganɔ afima didi, ɖeko woxɔ sɔba.
191 Melɔ̃ Billy Graham, eye mesusu be enye Mawu ƒe ame nyuia ɖe.
Gake nusi dze be Billy Graham natsɔ kpe aʋa kplii la enye, agblɔ
be, “Lala vie…” ne ɖe Baptistɔ mawo dɔmetɔ siwo lia le wo ɖokui
me naɖe mɔ nɛ be wòawɔe la, Mexɔ se be anye ne ewɔe. Mexɔ se
be Billy Graham nye Mawu ƒe ame. Gake nenye ɖe wògblɔ be, “Lala
vie! Nye la Nyanyuie subɔsubɔdɔwɔla menye. Mixɔ Nubabla Xoxoa
dzi se, eye migblɔna be Yesu menye naneke wu ame o. Meka atam
nawò be miakpe le nya me.” Nyemexɔ se be ele be woaɖo abosam
ƒe atamkaka ŋu nɛ o, gbeɖe amegã, gake maɖo ŋu aka atam nɛ, eye
magblɔ be, “Na nye kple wò miakpe. Menye Dɔkta le mawuŋunusɔsrɔ̃
me,” Billy Graham nye Dɔkta le mawuŋunusɔsrɔ̃ me. “Agomaka atam
nawò ɖe esia ŋu, ne naɖe mɔ nam maɖe fia wò be Yesu enye Kristo.
Azɔ, ne eva ɖo Mawume dɔyɔyɔ dzi la, nunana mawo tɔgbe mele
asinye o, gake nɔviŋutsua ɖewo le mía si siwo si wòle. Azɔ, ne milɔ̃
la mikplɔ nenem mewo do go va afima, mina mayɔ wo dometɔ ɖeka,
Oral Roberts alo amea ɖe, amea ɖe si si subɔsubɔdɔ gãa ɖe le be
wòayi afima vavã.” Neyi ɖe afima, emegbe miakpɔ nusi dzɔ la ɖa,
agblɔ bena, “Kristosubɔsubɔmenye nusi miawomiesusu be enye o.”
192 Azɔ amesiame kpɔ be yege elabena ɖeko wòdzo le egbɔ. Elabena,
azɔ, nyemexɔ se be abosam naka atam na ame o. Nye hã meɖe ta ɖe
mo nɛ nenema, hedzona le egbɔ. Ele teƒe. Gake ne eva ɖo teƒea ɖe
sie…Billy ate ŋu—ate ŋu awɔ be Mohamedtɔ ma akpɔ eɖokui tukui
abe gbekui nenema. Ate ŋua tsɔ Biblia ma eye wòatsɔ Yesaya 9:6,
eye wòagblɔ be, “Ameka ŋue wòle nu ƒom tso, ‘Wodzi Vi aɖe na mí,
wona Ŋutsuvi aɖe mí’? Amekae nye Ame sia? Ameka enye Esia si ŋu
wòle nu ƒom le? Amekae nye Nyagblɔɖila sia? Amekae nye Mesia si
le vava ge? Tsɔ afisie Wòɖe Eɖokui ɖe go le le Mohamed me la fiam.
‘Wode abi eŋu ɖe míaƒe dzidadawo ta, wogbãe gudugudu ɖe mìaƒe
vodadawo ta, míaƒe ŋutifafa ƒe tohehe le Edzi, eye eƒe Kabiawo wotsɔ
yɔ dɔ mí.’ Tsɔe fiam le Mohamed me. Alesie Wòdo ɣli be, ‘Nye Mawu,
Nye Mawu, nukaŋuti Nègblem Ɖi? Woŋɔ Nye asiwo kple Nye afɔwo,’
kple bubuawo? Tsɔe fiam le mia ŋutɔ miaƒe nya la me, miaƒe nubabla
la me.” Nukaŋutie, anye ne aɖu Mohamedtɔ la dzi ʋuu maganya afisi
wòle o. Ele teƒe.
193 Gake esi wòle be nyadzɔdzɔgbalẽ la naƒo xlã la eyae nye nusi
vena, nusi na be nye dzi tia kpo. Esime wogblɔ le afima be, “Togbɔ be
ele be Billy nagbugbɔ ɖe megbe eye wògbugbɔ ɖe megbe hã la, aleke

Mohamedtɔwo nagblɔ be enye alakpa,” ebena, “esime Bub. William
Branham nɔ Durban, South Africa, nukunu ɖe nukunu dzi siwo ŋu
nyahehe mele o, Mawume ŋusẽ, esime Mohamedtɔ akpe nanewo
styɔ mo anyi zi ɖeka eye wotsɔ woƒe agbe na Yesu Kristo.” Nyateƒe.
Wonya nu tso eŋu. Nenem ƒe gɔmeɖoanyidila mawo nya nu tso eŋu.
Migagblɔ nyaa ɖeke nam o.
194 Gbeɖeka la amea ɖe va Yesu gbɔ, gblɔ bena, “Rabi!” Ènya Farisitɔ
wònye. Ebena, “Míenya bena Nufiala Nènye tso Mawu gbɔ. Míenya
nenema. Míenyae nenema, elabena amea ɖeke mate ŋu awɔ nusiwo
wɔm Nèle ne Mawu meli kplii o. Ema me kɔ na mí. Míenya nenema.
Gake ɖeko míate ŋu aʋu eme o, mikpɔea, elabena ne míewɔe la,
enyo, woaɖe mí ɖa le míaƒe hamea me. Mikpɔea, míabu míaƒe
bubu.” Eye ale Yesu gblɔ be, ede asi gbɔgblɔ me nɛ bena ele be
woagbugbɔe gadzi.
195 Kuɖe ɖekakpui Mohamedtɔ ma ŋuti la, esime wònɔ tsitre ɖe
afima la, eƒe foto lae ma. Foteɖemɔ mate ŋu aɖe alakpa o ɖe. Eyae
nye ma tsi tre ɖe afima, eƒe ata ɖeka kpo nenema gbegbe (ade asibide
wuiene sinu) tsɔwu evelia, wòtɔ te ɖe gakpofɔkpa ma dzi. Megblɔ nɛ
bena, mebena, “Èdona Iŋlisigbea?”
196 “O, amegã.” Mate ŋu ado Iŋlisigbe o. Gbegɔmeɖela gblɔ be,
“Medoa Iŋlisigbe o.”

“Tso keke ɣekaɣi èle nenema?” Gbegɔmeɖela biae se.
“Tso keke esi wodzim.”
“Ɖe màte ŋu aʋã ata la kura oa?”
“O, amegã.”
“Èxɔ Yesu Kristo dzi sea?”
Ebe, “Mohamedtɔ menye.”
Megblɔ be, “Nàlɔ̃ axɔ Yesu Kristo nenye be Eda gbe le ŋuwòa?”

197 “Maxɔ Yesu Kristo abe nye Ɖela ene ne Eda gbe le ŋunye.”
198 “Ne Ewɔ ema hã nyuie, ata ma hã do va abe evelia ene la, ɖe
nàlɔ̃ axɔ Eyama?”

“Malɔ.̃”
199 “Enyo, Mawu, nuka wɔ ge Nàla?” Esiae nye nu evelia; esime
woɖo biabiawo katã ŋu vɔ. Nɔviŋutsu Mike, seselelãmea enye ma.
Metɔ minuti ɖeka be makpɔ nusi gblɔ ge Wòala. Meɖe ŋku kpɔ afima
hekpɔ ŋutsuvi la le yiyim, nɔ zɔzɔm, sigbe ɖe wòle gli ŋu zɔm ene
nenema. Megblɔ be, “Mi Mohamedtɔ nenie alɔ̃ be yeaxɔe? Ɖekakpui
Mohamedtɔ aɖe esi, mikpɔe ɖa, mikɔe tsitre ɖe afima.” Megblɔ be,
“Mi dɔktawo, ne miedi la mile ŋku ɖe eŋu? Eyae le tsitre le afima.”

Oo, nànya afisi nètɔ te ɖo le ɣemaɣi. Mikpɔea, nànya afisi nètɔ ɖo.
Amea ɖeke o…Ele afima.
200 Megblɔ be, “Zɔ to afisia va yi, vinye.” Eye wolée, wòzɔ gbɔna.
(“Ta-lump, ta-lump.”) Megblɔ be, “Edze sigbe ekpo de asibide
wuieve, loo wuiene sinu ene. Sigbe alea tɔgbe ene.”

“Ɛ̃ ɖe.”
201 Megblɔ be, “Gake Yesu Kristo Mawu ƒe Vi la ate ŋu ayɔ dɔe. Ɖe mi
Mohamedtɔwomiaxɔ Edzi se axɔe abemiaƒe Ɖela tɔxɛ enemahã?”
202 Ameyibɔwo ƒe asiwo de akpe nanewo kɔ yi dzi nenema. “Enyo,
Aƒetɔ, gamea nye esi.” Megblɔ be, “Fofo Dziƒoʋĩtɔ, ne Èɖo nya ŋu kpɔ
la, ɖo eŋu nam fifia, sia hena Wò Ŋutikɔkɔe, esia nye Tɔwò. Mele gbe
dom ɖa be Nàda gbe le ɖekakpui sia ŋu.” Ɖeko medo gbe ɖa ɖe eta
nenema.
203 Megblɔ be, “Ɖe wò afɔkpa.” Ekpɔm dũ amekokotɔe,
gbegɔmeɖela. Megblɔ be, “Ɖe wò afɔkpa.” Etu ka le eŋu. Elabena
mekpɔ ŋutega la xoxo, nukae le dzɔdzɔ ge. Eɖe numa ɖa. Esime
wòɖee ɖa hezɔ va gbɔnye afima la, ata eveawo katã le nyuie, esi
woa kple eveawo katã le zɔzɔm abe yeyewo ene. Megblɔ be, “Èdi be
yeazɔ ayi agbɔa?”
204 Ede asi avi fafa me nenema, le yiyim le gbɔgbɔm, menya nusi
wòawɔ o. Enɔ zɔzɔm nenema, egblɔ bena, “O Allah! Allah!”

Megblɔ be, “Yesu! Yesu!”
Oo, oo, oo! “O Yesu! Yesu,” alea. “Yesu! Yesu,” nenema.
Megblɔ be, “Ɖe biabia aɖewo lia, biabia aɖewoa?”

205 Julius Stadsklev, ame nenie dze sii? Nɔviŋutsu Stadsklev va
hamea me afisia; fifia ko—ko wodzo yi Germania. Ebena, “Lala vie
gbɔ, Nɔviŋutsu Branham, lala vie gbɔ.” Be woakplɔ fotoɖela vɛ kaba
ŋutɔ. “Ɖe mate ŋu akpɔ eƒe fotoa?”

Megblɔ be, “Kpe ɖe ɖokuiwò ŋu.”
206 “Zɔ va afisia, tɔ te ɖe afisia kple wò afɔkpa.” Etɔ te nenema, woɖe
foto ɖekakpui la le afima, eye eƒe ata eveawo katã wole nyuie hedzɔ
alesi ko wòate ŋui. Eƒe afɔkpa xoxoe la kple eƒe kloléfɔkpa le afima,
abe aleke, abe aleke.
207 Megblɔ be, “Mi Mohamedtɔ nenie azɔ agbe nu le Mohamed gbɔ
be enye nyagblɔɖila, eye miaxɔ Yesu dzi se be enye Mawu ƒe Vi,
eye miaxɔ Eyama abe miaƒe Ɖela tɔxɛ ene?” Asi akpe ewo yi yame.
Aleluya! Womedi be…
208 Wodze agbagba be yewoazi ɖoɖoe ɖe dzi, elabena míenye
“mimlila kɔkɔewo,” woyɔ mí, mikpɔea. Nenema ke ko, Mawu le zɔ

ɖeme. Ele tsitrenɔƒe nam Eƒe Hame la. Ele ewɔm geɖe wu, le agbɔsɔsɔ
me wu nusianu si míate ŋu awɔ alo asusu gɔ̃ hã. Eganye Mawu fiẽ
sia ko abe alesi Wònyee tegbee ene.
209 Eyata, xɔñye suewo, mina magblɔ nane na mi fifi laa. Tɔnye vevi
lɔlɔã, siwo le anyigba sia dzi le afisia, eye ame mamlɛ siwo le nyaƒoka
nyigbawo dzi siwo anɔ ƒugodo kple teƒe ɖesiaɖe si miele la, migavɔ̃ o.
Nusianu sɔ gbe. Fofo Mawu, hafi woaɖo xexeame gɔme anyi la, nya
nusianu si ava dzɔ. Nusianu le dɔ wɔm ɖe nu tututu. Mielɔ̃ Eyama?
Milé dzi ɖe ƒo.
210 Ke, miɖo ŋku dzi, ne gbɔgbɔ sia to agbe sia me yi la, na mi ame
tsitsiwo alo na mi ɖekakpuiwo, kple mi vidadawo la, ne miekpɔ mia
vi vidzĩwo la, vidzĩ nyɔnuvi ma si ku esime mexɔ ŋkeke enyi hã alo
atɔ̃ o la, ava zu ɖetugbui dzetugbe aɖe esime miakpɔe. Tɔgbui tsitsi
ma si xa keŋkeŋ, bebli hafi wòate ŋu akpɔ afisi yim wòle gɔ̃ hã; ne
mieva kpɔe la, nyagã ma, eya anyakpɔ anye ɖekakpui dzeɖekɛ aɖe,
si anɔ ɖekakpui axɔ abe ƒe blaeve ene, le eƒe sɔhɛnyenye ƒe keklẽ me.
Eye anɔ nenema tegbee. Nàte ŋu alé eƒe asi, nàte ŋu ana asii. Nàkpla
asi kɔ nɛ, gake mate ŋu anye “srɔñye” o, anye “nɔvinyeŋutsu.” Oo,
míatɔwo! Eya nye nusi gawu “srɔñye.” Èbu be yelɔẽa? Vavã elɔẽ.
Gake ema nye fileo; lala vaseɖe agapao nasu asiwò. Lala vaseɖe esi
Mawume lɔlɔ̃ ma nalé wò, eye nàkpɔ nusi wònye. Esia le afii le ko abe
aɖukpo si le dzudzɔ tum ene, menyo na naneke o, naneke mele eme
o. Nu ɖeka pɛ si mexlɔ̃ nu mi be miawɔ fifia la, enye esi, míatɔwo—
míatɔwo—míatɔwo xɔñyewo…
211 Emegbe vie la mava…Ɖe miadi tso gbɔnye be matsɔ ta eve
mamleawo ɣeaɖeɣia? Aƒetɔ la…E—Ele nam be madzudzɔ vie doŋgɔ
na Chautauqua. Azɔ, nyemate ŋu aɖe gbe ƒã nusiawo le takpekpe
mawo me o. Nu sɔgbɔ akpa li si nye ma-…nu sɔgbɔ akpa siwo nye
dzixɔse vovovowo. Mikpɔea? Esia nye hame la ɖeɖeko. Mikpɔea?
Nyemate ŋu…Dzena le asinye be maɖe gbe ƒã nu ɖesiaɖe si medi
la. Esia enye nye agbadɔ, mikpɔea, ke miawo mele egblɔm na. Azɔ,
mexɔ se be amemawo kpɔ ɖeɖe. Ɛ,̃ amegã, mexɔe se vavã. Gake, oo,
aleke gbegbe wonyo wu be ame nazɔ ne enya afisi zɔm wòle. Aleke
gbegbe, be woanya, ɖeɖeko be nànya nusi wɔm nèle, minyaa, tsɔwu
be nànɔ mumum sagasaga, anɔ nu klim anɔ yiyim. Mina miatsi tre
ɖe Kekeli la me, azɔ le Kekeli me anya mɔ si dzi èɖota ɖo. Ema nye
nyateƒe. Aƒetɔ nanɔ anyi kpli mi.
212 Eye ne mia dometɔ ɖesiaɖe le xɔ sia me fifia si mexɔ eƒe tsitrenɔƒe
haɖe o la! Ate ŋu anye be menye naneke o ke boŋ aƒenɔ srɔt̃ɔ ko.
Enyo, miagblɔ be, “Nɔviŋutsu Branham, nyemewɔ naneke le nye agbe
me o. Nyemenye mawunyagblɔla o.” Enyo, ɖewohĩ Mawu da wo ɖe
afiasia be nànye ƒomea ɖe ƒe viwo hela, le vi siwo do tso ƒome ma

me me la ƒome bubu ƒe viwo adzɔ si ke ava nye mawunyagblɔla aɖe
si ahe luʋɔ million ɖeka vɛ na Kristo. Ele na wò be nanɔ afisia. Èle
afisia ɖe taɖodzinua ɖe ta. Ènya nenema?
213 Enyo, àgblɔ be, “Nusi katã mewɔ kpɔ la, enye, ate kodzui le
anyikɔ siawo me. Eye megayina, le fiẽ me, nyemenya alesi manyi
vinyewo o. Mekpɔ ɖevi sue mawo siwo medo afɔkpa o. Mebɔbɔ nɔ
anyi hefa avi. Kekeʋu suea ɖe le asinye, eye nye kple Maw mieyi
sɔleme.” Nyemexa nu o, nɔviŋutsu. Wò yi dzi nànɔ Elɔm̃ ko, Eɖo
tamea ɖe ɖe ŋuwò. Minɔ abe alesi miele la ko, mizɔ tẽ yi ŋgɔ ko.
Mikpɔea? Ate ŋu anye be mègblɔ mawunya kpɔ o, gake nàte ŋu anye
amea ɖe si awɔe la ƒe tɔgbuitɔgbui.
214 Ɖe mienya be Mawu bui na (mina míakpɔ azɔ, ekae nye eƒe
ŋkɔ?) Lewi, be exe ewolia esime wònɔ Abraham ƒe ali mea, le esime
Melxisedek do goe. Ame nenie nya nenema? Ke mina míakpɔ ɖa.
Abraham dzi Isak, Isak dzi Yakob, Yakob dzi Lewi; nusi nye fofoa,
tɔgbuia, tɔgbuitɔgbuia; esime wònɔ ali me, le tɔgbuitɔgbui ƒe nuku
me, Biblia bui nɛ be exe ewolia na Melxizedek. Míatɔwo, míatɔwo,
míatɔwo, míatɔwo! Nɔviŋutsu! Oo! Mele…
215 Iŋlishitɔ sue—suea ɖe trɔ dzime le afima gbeɖeka fiẽ le
Iŋlishblotsi, Egblɔ be, “Dzidzɔm ŋutɔ! Dzidzɔm ŋutɔ!”
216 Ɛ,̃ dzidzɔm ŋutɔ be manya be nyateƒe ye! Eye ŋkeke dzeani aɖe
la, nyemenya gbekagbe anye ŋkeke ma o, gake nenye ŋutega ema
nye la, nyemegblɔ be menɔ afisia o. Miɖo ŋku dzi, nenɔ susu me na
mi ɖaa, nyaƒokaléla hã newɔ nenema ke. Meɖale ŋutega me o, alo ɖe
wokɔm yii le Gbɔgbɔ me o, nyemenya o. Gake enye nu vavã abe alesi
ko male nɔvinyeŋutsu Neville alea ene, enye nu vavã ko. Ke mate
ŋu akpɔ ameawo aƒo nu na wo. Eye srɔñye gbãtɔ nɔ tsitre ɖe afima,
medoɣli gblɔ be “srɔñye ŋutsu o,” egblɔ be, “nɔvinyeŋutsu lɔlɔã.”

Nyɔnuvi si nye kpakplii míezɔ anɔ ƒewoe nye si la le tsitre
ɖe afima.
217 Ɖewohĩ eƒe amea ɖewo nɔ anyi ɖe afisia, Alice Lewis si tso Utica,
ɖetugbui, Kristotɔ nyui dzebubu aɖe. Si meɖe srɔ̃ kaba le agbe me o,
eye wòdzi vi gbãtɔ ke eku le kulelé me. Alice Lewis, meyi kuƒea me
be maɖakpɔe. Ɖekoe nye ma megbɔ va aƒe, va se be eku. Meyi ɖe
afima, amea ɖeke menɔ xɔa me o, mebe, “Ɖe nyɔnua ɖe le afisia,
Aƒn.…” Eƒe ŋkɔ enye Emmerke. Eye eɖe ɖekakpui Kristotɔ nyuiea
ɖe, eye eya hã nye ɖetugbui Kristotɔ nyuiea ɖe. Nye kple ɖetugbui
ma míeyina afisiafi, teƒe ɖesiaɖe ƒomevi kple nusianu. Ke ɖeviwo
ko míenye, xɔ ƒe wuienyi, ƒe wuiasieke, teƒe ɖesiaɖe, Kristotɔ nyuia
ɖe, nyemenya naneke kuɖe eŋu wu be enye Kristotɔ akuaku o. Eye
nye ya menye dzimaxɔsetɔ. Gake nye kplii míenɔ yiyim. Mezɔ ge ɖe

me…Ke srɔãŋutsu nye Kristotɔ xɔgbugbɔgadzi, ŋutsu ɖɔʋui aɖe. Ke
nyemenya o; menya be nyɔnua ku, mekpɔe le nyadzɔdzɔgbalẽ me.
Eye meyi ɖe afima eye wogblɔe nam. Meyi ɖe Cootswo gbɔ le afima
hegblɔ be, “Aƒn. Emmerke le mia gbɔa?”

Egblɔ be, “Billy, yee ma le xɔa me afima.”
218 Mege ɖe eme le afima eye metsi tre ɖe ŋutilãkuku la ƒe axa dzi.
Mesusu be, “Alice, menɔ gumegaxɔ me, menɔ mɔ doblukɔwo dzi.
Nye kpliwò míezɔ ɖe du le mɔwo dzi eye míetso tɔsisi la, tsã ma si
modzakaɖe tɔdziʋu nɔ amewo si, míenɔ eme heɖo to wonɔ saŋkugã
ƒom. Anɔ yigbɔyigbɔ yim le mɔwo dzi, aƒenɔ vavã nènye loo! Ale
gbegbe meda akpe na Mawu ɖe wò agbe tae. Dzudzɔ, nɔvinyenyɔnu
lɔlɔã, dzudzɔ le Mawu me le ŋutifafa me.”
219 Ke nyitsɔ ma le ŋutega me la, yee kem nɔ du dzi va gbɔnye.
Egblɔ be, “Nɔvinyeŋutsu yayra,” etsɔ eƒe abɔwo kpla kɔ nam. Oo, oo,
nɔviŋutsu kple nɔvinyɔnu, nusia trɔm. Nyemagate ŋu anye ame ɖeka
ma o. Enye nu vavã ale gbegbe! Ɖeko—ɖeko wònye nu vavã ko abe
alesi mele mia kpɔm ene, ele vavã nenema. Eyata, vɔvɔ̃ aɖeke meli
o. Ate ŋu anye be maku hafi zã la nu nayi.
220 Medi be mahe vinye ŋutsuvi sue si le megbe afima, Joseph. Medi
be makpɔe le nyagblɔti dzi, esime mate ŋu atsɔ Biblia sia…ne meva
ɖo teƒea ɖe si makpɔ Joseph le nyagblɔti dzi wòanɔ mawunya gblɔm
abe—abe ɖekakpui aɖe si yɔ fũ kple Gbɔgbɔ Kɔkɔe ene, si dzi Mawu
ƒe Gbɔgbɔ ƒe amisisi le. Eye mexɔe se be eyama lanye nyagblɔɖila.
Gbesigbe me—esime me—esime mekpɔe ƒe adẽ doŋgɔ hafi wodzii
la, miɖo ŋku dzi be menɔ egblɔm na mi be ele vava ge. Miɖo ŋku
ŋkɔ si meyɔ nɛ, le vɔsamlekpui la gbɔ afima tututu, esi nyemenya
nusi gblɔm mele o, menɔ ɖeviwo ŋuti kɔm, megblɔ be, “Joseph, ènye
nyagblɔɖila.”
221 Eye nyitsɔ aɖe esi metsi tre ɖe kpoa dzi la, eva gbɔnye, gblɔ bena,
“Papa, asiwo le Yesu si abe tɔwò enea?”

Eye megblɔ be, “Enyo, ɛ,̃ vinye. Nukaŋutie?”
222 Egblɔ be, “Menɔ anyi ɖe nye keke dzi, nɔ Sarah dzɔm” (eyometɔ
nyɔnuvi lae) “be wòagbɔ tso suku.” Hebɔbɔ nɔ xexe afima. Nyemele
asi ɖe ge le eŋu wòayi mɔdodo dzi o, enɔ anyi aleke. Eye wògblɔ
be, “Mekpɔ yame, ke,” ebena, “esi mekpɔ yame la, asi aɖe si le abe
tɔwòwo ene, kple awu alɔtinu ɣi le nye ta me.” Eye wògblɔ be, “Edzo
yi yame.” Ebena, “Emae nye Yesu ƒe asi si nɔ yame yima?” Metrɔ kpɔ
nɔa, enɔa trɔ kpɔm. Míeyi ɖe Aƒn. Wood gbɔ. Afi ɖesiaɖe si wòle la,
ebɔbɔ nɔ anyi ɖe afisia. Míebia nyae gabie, yi gagbɔ, le go sia go
me alesi ko míate ŋui. Ŋutega ye. Ekpɔe. Ne mate ŋu akpɔ ɣeyiɣi si

Joseph sue la nanɔ tsi tre…mekpɔ mɔ be manɔ agbe akpɔ eƒe srɔɖ̃eɖe
teƒe, ne Yesu he ɖe megbe.
223 Ke meku amegã vɔ, ge ɣiwo to ɖe nye kɔ me afii kpeɖo. Medɔ…
Megadi be madɔ luʋɔ million eve alo etɔ̃ aɖewo ɖoɖe Kristo ne mate
ŋui ko. Enye nye nyametsotso kplikpã be maɖe gbeƒã Nyanyuie la
na anyigba ƒe dzogui ɖesiaɖe. Ɛ,̃ amegã. Eyata, kpe ɖe ŋunye, Mawu,
mawɔe. Eyata nemate ŋu akpɔ ɣeyiɣi ma nava la, NɔviŋutsuMike.
224 Mate ŋu akpɔ ɣeyiɣi si me Mama, Meda, nenema meyɔna nɛ, nye
dzi, mikpɔea, enye…míele tsitsim, mele eƒe ɖawo kpɔm wole fufum,
eye mele ekpɔm be enu le yiyim, eyrɔ keŋ yina.
225 Rebekah, meda akpe geɖe ɖe Rebekah ta. Eƒe saŋkufiala gblɔ
nam nyitsɔ zã me, ebena, “Míatɔwo, ne ele me ɖe asi nenema la,
Nɔviŋutsu Branham,” egblɔ be, “esesẽ be wòagblɔ nusi wɔ ge wòala.”
Mikpɔea, ele dzi ŋutɔ le saŋkuƒoƒo me. Medi be eya, eye medi be…
Medi be Sarah nanɔ organ dzi, Becky nanɔ piano dzi, medi be Joseph
nanɔ nyagblɔti dzi.
226 Ne mate ŋu akpɔ esia wòava eme, eye nye kple Mama míanɔ
ƒoƒom azɔ ge ɖe eme, manɔ tɔtɔm ɖe nye atizɔti xoxoe la ŋu, le zã
aɖe me, azɔ to mɔa dzi gbɔna, eye mate ŋu akpɔ xɔa me afima akpɔ
vinyeŋutsuvi wòanɔ tsitre ɖe afima kple Gbɔgbɔ Kɔkɔe ƒe amisisi,
wòanɔ gbeƒã ɖemNyanyuie la. Medi be matsɔ Agbalẽ xoxoe sia, agblɔ
be, “Vinye, Yee nye esi, Tɔwòe. Wò nɔ anyi Kplii, megawɔ kpɔmewɔe
le Nya la ŋu o. Wò nɔ anyi Kplii tututu, lɔlɔã. Megana gbeɖe,
nyemetsɔ le eme, nyemetsɔ le eme na amesi atsi tre ɖe ŋuwò, amekae
atsi tre o, Mawu anɔ dziwò. Wò la ɖe gbeƒã Nya ɖesiaɖe tututu abe
alesi Woŋlɔe ɖe eme Afima, eye Papa lakpɔ wò le tɔ la godo.” Madi
be madoa si ɖa alé eƒe alɔnu, srɔñye la, eye míatso Yordan.
227 Vana ɣemaɣi la, Mawu, namanɔ agbleame, kple nuteƒewɔwɔ! Ɖe
mɔ nam! Mekam nenie anye fe si wòaxe, alo neni gbegbe, nusi mawɔ,
alo nusia, numa alo ekemɛ o. Na manye nuteƒewɔla kple nyateƒetɔ na
Mawu gbagbe ƒe Nya la, bena ne ŋkeke ma ɖo eye meɖo go kemɛ
dzi la, mate ŋu akpɔ nu le egodo agblɔ be, “Yee ma. Oo, xɔñye vevi,
nɔvinyeŋutsu vevi, nɔvinyenyɔnu vevi.”
228 Ɖekakpui mawunyagblɔla, heyi agble la me, wò asi nanɔ kodzui
dzi. Mi ɖekakpui mawunyagblɔlawo kple nuwo keŋ, miganɔ anyinɔƒe
o. Migabɔbɔ nɔ anyi ko naneke mawɔmawɔ o. Mido go yi afima
miaɖe luʋɔ. Miwɔ nane! Minɔ ŋgɔ yiyi dzi, minɔ azɔli dzi. Migatɔ te
o, ɖekakpui mawunyagblɔla si le afima. Mawu nayra wò dzi.
229 Eɖo ŋku ɣeyiɣi si mexɔ abe ƒe ma ene la dzi nam, mesusui
nenema, ke ɖewohĩ meganye ɖevi wui. Manɔ ƒe blaeve kple nane
lɔƒo esime meɖo dzoguidzikpe ma ɖe afima. Meɖo ŋku dzi be

medona kotu blɔ aɖe kple atalegbe ɣi, eye metsi tre ɖe afima heɖo
dzoguidzikpe ma anɔ ƒe blaetɔ̃ vɔ ɖekɛ esi va yi. Mikpɔ ƒe si anɔ asinye
ɖa, ɖekakpui ko menye. Ɖeko metsia tre ɖe afima, heɖo dzoguidzikpe
ma. Nyemewɔ kpɔmewɔe le Nya ɖeka pɛ ŋu o. Mele Eme ɖe asi
alesi tututu meɖo dzoguidzikpe ma. Le gama la nye ɖaseɖiɖi la le
gama, esi meŋlɔ ɖe Biblia ƒe pepa falɛtɔ dzi, eye mevuvui hetsɔe de
dzoguidzikpe ma me, ke egale afima fifia hã. Eye neva me dzro be
wòaŋlɔ ɖe Mawu ƒe Nya Mavɔ la ƒe axawo dzi le Dziƒo. Na mawɔ
nuteƒe vaseɖe nuwuwu.

Mina míade míaƒe tawo to sẽ hena gbedodoɖa.
230 Le zã sia ƒe nuwuwu la, esia ƒe nuwuwu, ta ɖeka sia, nusi medze
hafi o. Ehiã na mi be miakpɔ evelia, eye alesi wòyi dzi heda hamea ɖe
eƒe nɔƒe. Mahee vɛ na mi ɣea ɖe ɣi, ne Mawu lɔ.̃ Ele be maxɔ gbɔɖeme
suea ɖe azɔ hafi mava yi ɖe Chautauqua le gama, ayi takpekpe gã
bubu me, emegbe matso me tso afima ayi Oklahoma, tso afima yi
Klamath Falls, emegbe tso Klamath Falls aɖiɖi ɖe California, alia yi
Yakima, nyemagbɔ o vaseɖe Dasiamime 15 lia.
231 Gake mikpɔ ɖa, mina mabia mi nyaa ɖe, ne ele be nane nadzɔ ɖe
mia dzi la alo ɖe dzinye hafi ɣeyiɣi la naɖo la, ne ɖe matso tɔ la ayi
anyigba ma dzi la, alo ne miawo miatso tɔ la ayi anyigba ma dzi hafi
ɣemaɣi naɖo la, ɖe miese kakaɖedzi ŋkɔ le mia me fiẽ sia bena míava
kpe le teƒe ma? Ne ele nenema la, kɔ wò asi ɖe dzi, nagblɔ be, “Mese
kakaɖedzi ŋkɔ le nye dzi me.” Mawu nayra wò dzi. Mawu nayra
mi. Ne amea ɖe le afisia si mese kakaɖedzi ma ŋkɔ bena yewoava
nɔ afima o, eye wodi be woagblɔ bena, “Ɖo ŋku dzinye, Nɔviŋutsu
Branham, bena makpɔ kakaɖedezi ma la,” mikɔ asi ɖe dzi, “Nye hã,
medi be manɔ afima.” Mawu nayra wò, aƒenɔ. Mawu nayra wò.
232 Mía Fofo Dziƒoʋĩtɔ, mehe ƒuƒoƒe sia vɛ na Wò, asi ɖesiaɖe, abe
alesi menya, be ede dzi. Wo katã to ame ɖeka dzi, luʋɔ vevi aɖe si
nɔ anyi ɖe megbe afisia, ɖeko wo beli vie be ɖe yewoate ŋu atso tɔa
aɖo anyigba la dzi, afisi lɔlɔ̃ vavã le woƒe dzi me le, ele nyɔnu vevi
ma ƒe dzi me, bena yeava ɖo anyigba ma dzi nenye be yeaku le zã
sia me: ɖe esia nahe luʋɔ beli ma yi ɖe Mawu ƒe Ŋugbedodo Nyigba
ma dzia?
233 Fofo si le Dziƒo, alesi mele tsitre ɖe afisia le nyagblɔti sia dzi
heɖe gbeƒã, hete fifia, hedo ɣli, heɖe kuku, heƒo nya ɖe wo nu la,
na magabia Wò zi ɖeka ake, Aƒetɔ, na mabia ɖe nɔvinyenyɔnu si le
megbe afima nu; Mawu, tsɔ de eƒe dzime le fiẽ sia: mawume lɔlɔ̃ ma,
Mawu ƒe Gbɔgbɔ Kɔkɔe ma, ŋutifafa ma si ƒo gɔmesesewo katã ta,
bena wòaxɔ Wò Gbɔgbɔ, eye woatre enu kple Gbɔgbɔ Kɔkɔe vaseɖe
ŋkeke ma dzi. Medi be makpɔe, Aƒetɔ, ne míetso tɔ la. Ne enye—
ne enye nye—ne enye nye gomekpɔkpɔ be matso tɔ la, ne nusi Ètsɔ

fiam la nye nu vavã la, eye ne metso tɔ ɖo afima la, medi be nye
kpli miakpe le afima, eye makpɔe wòaʋu du atsɔ asiwo akpla nam,
ahagblɔ be, “Nɔvinyeŋutsu vevie, gbemagbe zãme eyae Nane gblɔ
nam be makɔ nye asi ɖe dzi, esime newu mawunya gbɔgblɔ nu le
Efeso ƒe agbalẽ ŋu. Mekɔ nye asi yi dzi, ke nane dzɔ ɖe dzinye le ema
megbe. Nyee nye si. Mezu sɔhɛ azɔ tegbetegbe.” Mawu na wòava eme
na ame vevi ma.
234 Amesiawo siwo kɔ woƒe asi ɖe dzi be wotre yewo nu kple Gbɔgbɔ
Kɔkɔe, Mawu ƒe Gbɔgbɔ le wo dzi, eye woxɔ Gbɔgbɔ Kɔkɔe, wotre wo
nu kple mawume lɔlɔ̃ le woƒe dziwo me. Aleke gbegbe míele akpe
dam na Wò ɖe wo ta.
235 Ne míekpɔ dzesi, Fofo, bena yi ɖe egodo xexeame la nyaƒoka
siawo le yiyi ge. Woɖo mikrofoni geɖewo ɖe nyagblɔti sia ŋu, nusi
fia be wole nyaƒokawo wɔm, esi le totrom le megbe afima, Gbe la ayi
ɖe anyigba vovovowo dzi akpe xexeame ɖo, le xexeame godoo, dukɔ
blaeve alo blaetɔã ɖewo le ese ge. Mele gbe dom ɖa ɖe ame ɖesiaɖe
si se nyaƒoka sia, si ke si mɔkpɔkpɔ na Agbe Mavɔ ma mele o la ta,
Si ke mexɔ Gbɔgbɔ Kɔkɔe ƒe nyɔnyrɔ̃ o, na be Wòava woƒe dzi me
blewu. Na wòava me dzro, Aƒetɔ.
236 Eye na be nye la, ne nyemagakpɔ wo le agbe sia me gbeɖe o la,
ne metso tɔ la ɖo anyigba ma dzi la, na be woaƒu du akpla asi kɔ nam
(eye makpla asi kɔ na wo, eye woawo la, míado ɣli be, “Nɔviŋutsu
vevi!” na mía nɔewo), agblɔ be, “Mese wò nyaƒoka kuɖe Efeso ŋu,
alesi ke Mawu ɖo mí ɖi na Agbe Mavɔ, eye nyaƒoka ma dzie mexɔ
Mawu ƒe Gbe le eye wotre nu nye kple Gbɔgbɔ Kɔkɔe ɖe Mawu ƒe
Fiaɖuƒe me.” Na wòava me dzro, Fofo.
237 Da gbe le amesiwo katã le dɔ lém hele fu kpem la ŋu. Xɔ ŋutikɔkɔe
na Ɖokuiwò elabena míetsɔ esia katã de asi na Wò le ŋutete katã me
le Vi Wò, Yesu ƒe Ŋkɔa me. Amen.
238 Ɖe amea ɖe le afisia le dɔ lém hedi be woada asi ɖe yewo dzi ne
woado gbe ɖa ɖe yewo ta mahã? Ɖe mialɔ̃ akɔ asiwo ɖe dzia? Esɔ
gbe. Ɖe mialɔ̃ azɔ blewu, azɔ, ava vɔsamlekpui gbɔ le afii, aɖatsi tre
ɖi sẽ, esime Nɔviŋutsu Neville nava kple eƒe…
239 Oo, esia wɔ abe, gbedodoɖa ɖe dɔlélawo ta, ɖeko—ɖeko wòwɔ
abe azɔ va ɖo afisi ke nanya afisi ke nètɔ te ɖo, tututu. Mawu nya
nusianu kuɖe esia ŋu.
240 Ne mele ha ma sem la…Miɖo ŋku dzi, ne miegale agbe hafi
medzo la, midzi ha sia nam: Xɔese Ko. Miɖo ŋku dzi be, nyemeku
o, nyemele adzɔge nɔ ge le mia ŋu fũ o ahanɔ to ɖom esia. Nyemate
ŋu aku o; Yesu nam Agbe Mavɔ; ele fɔ ye ge ɖe tsitre le ŋkeke mlɔetɔ

dzi; Makpɔ mi. Eye ne miedzo la, mexɔ nu ɖeka ma dzi se na mi.
Mexɔ se be míagakpɔ mía nɔewo ake.
241 Le nye ŋku me, nyɔnu vevi aɖe nye si tsitre ɖe afisia kple ɖa si
fu. Ènye Kristotɔa? Si yɔ fũ kple Eƒe Gbɔgbɔ, si le Eyama lalam be
neva, hele tsitre ɖe afisia ko le tɔdziʋu la lalam be neva. Amen. Oo,
nɔvinyɔnu… 

